
TOSHKENT HAQIQATI
Ватан учун, миллат учун, халқ учун!

Бугун, мана шу улуғ айём 
кунларида ҳаммамиз бир ҳа-
ётий ҳақиқатни чуқур ҳис эт-
моқдамиз. Янги Ўзбекистон 
ғояси асосида бошлаган ул-
кан ислоҳотларимиз туфайли 
мустақиллик берган ҳуқуқ ва 
эркинликларни ҳар бир юрт-
дошимиз ўз ҳаётида чуқур ҳис 
қилиб, бу имкониятлардан кенг 
фойдаланмоқда. Айнан ана шу 
улуғвор ғоя асосида биз уч минг 
йиллик бой тарих ва мадания­
тимизни қайтадан идрок этдик. 
Юртимиз заминидаги Биринчи 
ва Иккинчи Ренессанс анъана-
ларини ривожлантириб, Учин-
чи Ренессанс сари дадил ама-
лий қадамлар қўймоқдамиз.

Ишончим комил, бу йўлда 
Янги Ўзбекистон давлати, Янги 
Ўзбекистон жамияти буюк та-
рихимизни янги – янада юксак 
Уйғониш даври билан боғлай-
диган мустаҳкам кўприк бўлиб 
хизмат қилади, – деди давлати-
миз раҳбари.

Мустақиллик, аввало, кучли 
иқтисодиёт билан мустаҳкам. 
Шу маънода, Президентимиз-

нинг нутқида кўплаб муҳим на-
тижалар айтиб ўтилди.

Дунёдаги мураккаб вазият­
га қарамасдан, мамлакати-
миз иқтисодиёти 6 фоиздан 
юқори суръатларда барқарор 
ўсмоқда. Кейинги саккиз йил-
да ялпи ички маҳсулот 2 карра 
ошиб, ўтган йили 115 милли-
ард долларга, экспорт ҳажми 
26 миллиард долларга етган. 
Йил якуни билан ялпи ички 
маҳсулотимиз 130 миллиард 
доллар бўлиши кутилмоқда. 
Давлатимизнинг олтин-валюта 
захиралари илк бор 48 милли-
ард доллардан ошган. Сўнгги 
саккиз йилда юртимизга қарийб 
130 миллиард доллар хорижий 
инвестициялар кириб келган.

Халқимизнинг кўз ўнгида 
минглаб замонавий корхо-
налар, ижтимоий-иқтисодий 
инфратузилма объектлари қад 
ростламоқда. Бу йил жами 35 
миллиард доллар инвестиция 
эвазига 9 мингга яқин янги кор-
хона, хизмат кўрсатиш мажмуа­
лари барпо этилади.

Ассалому алайкум, қадрли ва-
тандошлар!

Муҳтарам меҳмонлар!
Хонимлар ва жаноблар!
Сиз, азизларни, кўп миллат-

ли бутун халқимизни, хориждаги 
ватандошларимизни Ўзбекистон мус­
тақиллигининг ўттиз тўрт йиллик 
шонли санаси билан чин қалбимдан 
табриклайман.

Истиқлол байрами барчамизга му-
борак бўлсин!

Ҳурматли дўстлар!
Бугун, мана шу улуғ айём кунла-

рида ҳаммамиз бир ҳаётий ҳақиқатни 
чуқур ҳис этмоқдамиз. Янги Ўзбекис­
тон ғояси асосида бошлаган улкан ис-
лоҳотларимиз туфайли мустақиллик 
берган ҳуқуқ ва эркинликларни ҳар 
бир юртдошимиз ўз ҳаётида чуқур ҳис 
қилиб, бу имкониятлардан кенг фой-
даланмоқда.

Айнан ана шу улуғвор ғоя асоси-
да биз уч минг йиллик бой тарих ва 
маданиятимизни қайтадан идрок эт-
дик. Юртимиз заминидаги Биринчи 
ва Иккинчи Ренессанс анъаналарини 
ривожлантириб, Учинчи Ренессанс 
сари дадил амалий қадамлар қўй-
моқдамиз.

Ишончим комил, бу йўлда Янги 
Ўзбекистон давлати, Янги Ўзбекис­
тон жамияти буюк тарихимизни янги 
– янада юксак Уйғониш даври билан 
боғлайдиган мустаҳкам кўприк бўлиб 
хизмат қилади.

Мир Алишер Навоий бобомизнинг 
“Бу оламни яратишдан мақсад – ин-
сон эди, уни бахтли кўриш эди”, де-
ган фикрларида чуқур маъно мужас-
сам. Халқимиз асрлар давомида орзу 

қилиб, курашиб ўтган инсон қадрини 
улуғлаш, уни бахтли қилиш – барча 
ислоҳотларимизнинг маъно-мазмуни-
ни ташкил қилмоқда.

“Инсон қадри учун, инсон бахти 
учун” деган эзгу тамойилга асослан-
ган Янги Ўзбекистон ғояси амалда 
қудратли ҳаракатга айланди.

Дунёдаги мураккаб вазиятга қара-
масдан, иқтисодиётимиз 6 фоиздан 
юқори суръатларда барқарор ўсаётга-
ни халқимиз ўз танлаб олган йўлидан 
дадил бораётганини кўрсатмоқда.

Юртимиз аҳолиси йилига ўрта-
ча 700-800 минг кишига кўпаймоқда. 
Меҳнат бозорига ҳар йили 500-600 
минг нафар ёшлар кириб келмоқда. 
Бунча одамни ўқитиш, касб-ҳунарли 
қилиш, уларга иш топиб бериш ўз-
ўзидан бўлмайди, албатта. Бунинг 
учун мунтазам ишлайдиган тизим, ка-
фолатли инвестиция ва инфратузил-
ма керак.

Шуни олдиндан чуқур ўйлаб, биз 
бу йўналишда аниқ дастурларни қа-
бул қилдик. Биз маҳаллагача тушиб, 
ўзини ўзи банд қилган тадбиркордан 
тортиб йирик бизнесгача – барчаси-
ни алоҳида ёндашув асосида қўл-
лаб-қувватлаш бўйича тизим барпо 
этдик.

Тўла ишонч билан айтиш мумкин-
ки, Янги Ўзбекистонда тадбиркорлик 
иқтисодиётни ҳаракатга келтирувчи, 
олдинга бошловчи катта кучга айлан-
ди.

Рақамларга эътибор берайлик: 
кейинги саккиз йилда ялпи ички маҳсу-
лотимиз 2 карра ошиб, ўтган йили 115 
миллиард долларга, экспорт ҳажми 
26 миллиард долларга етди. Йил яку-

ни билан ялпи ички маҳсулотимиз 130 
миллиард доллар бўлади. Олтин-ва-
люта захираларимиз тарихимизда илк 
бор 48 миллиард доллардан ошди, 
ўтган саккиз йилда юртимизга қарийб 
130 миллиард доллар хорижий инвес­
тициялар кириб келди.

Буларнинг барчаси ислоҳотлари-
миз самараси, тараққиётимизнинг 
мустаҳкам кафолати, нуфузли молия 
институтлари ва хорижий компания-
ларнинг юксак ишончи эмасми?

Халқимизнинг кўз ўнгида минг­
лаб замонавий корхоналар, ижти-
моий-иқтисодий инфратузилма объ-
ектлари қад ростламоқда. Эътибор 
беринг, бу йил жами 35 миллиард 
доллар инвестиция эвазига 9 мингга 
яқин янги корхона, хизмат кўрсатиш 
мажмуалари барпо этилади. Энг улуғ 
байрамимиз арафасида 4 миллиард 
долларлик 79 та йирик объект ишга 
туширилди.

Ўтган даврда биргина кичик ва ўрта 
тадбиркорлар сони 2 карра кўпайди. 
Бугун ушбу тармоқда 10 миллиондан 
ортиқ аҳолимиз меҳнат қилиб, даро-
мад топмоқда.

Биз йил бошида 5,5 миллион аҳо-
ли бандлигини таъминлаш бўйича 
катта марра олган эдик. Саккиз ойда-
ёқ 5 миллионлик режани уддаладик.

Энг муҳими, ислоҳотларимиз-
га ишониб, шу йилнинг ўзида четда 
ишлаётган 700 минг фуқаромиз юрти-
мизга, ўз оиласи бағрига қайтди.

Анъанамизга кўра, ўтган ҳафтада 
тадбиркорлар билан очиқ мулоқот ўт-
казиб, бизнес вакиллари қандай маса-
лани кўтарган бўлса, ҳаммасига ечим 
топиб бердик. Улар учун 50 триллион 

сўмдан ортиқ янги ресурс, имтиёз ва 
енгилликлар яратишга келишиб, қа-
рорини ҳам чиқардик. Биз бу ишларни 
қатъий давом эттирамиз.

Ўзбекистон дунёга кенг очилгани-
дан сўнг хорижий сайёҳлар сони ўт-
ган йили 10 миллион кишидан, туризм 
хизматлари экспорти эса 3 миллиард 
доллардан ошди.

Тарихимиз, миллий ўзлигимизни 
тиклаш мақсадида бунёд этилаётган 
Ислом цивилизацияси маркази, Са-
марқанддаги Имом Бухорий зиёрат-
гоҳи каби улкан ва ноёб мажмуаларда 
қурилиш ва ободонлаштириш ишлари 
якунига етмоқда.

Ишончим комил, халқимизнинг 
маънавий салоҳиятига ҳар томонла-
ма муносиб бўлган бундай бетакрор 
обидалар аҳолимиз ва жаҳон жамоат­
чилиги учун янги ва жозибадор мас­
канларга айланади. Бу мажмуалар 
тадбиркорларимизга сайёҳларни яна-
да кўпроқ жалб қилишда қўшимча им-
кониятлар эшигини очади.

Яна бир мақсадимиз – ҳалол 
ишлаган тадбиркорларни қўллаб-қув-
ватлаш, уларга имкониятларни кўпай-
тиришдан иборат.

Шу сабабли “Ҳалол меҳнат – хо-
тиржам ҳаёт ва фаровон жамият 
гарови” деган шиор асосида “яши-
рин” иқтисодиётни жиловлаш бўйи-
ча муҳим чора-тадбирларни амалга 
оширмоқдамиз. Бу жараёнда фуқа-
ролик институтлари, жамоатчилик 
назорати cубъектлари, оммавий 
ахборот воситалари, парламент ва 
маҳаллий кенгашлар янада фаол 
иштирок этади.

¤збекистон Республикаси Президенти Шавкат Мирзи±евнинг 
¤збекистон Республикаси давлат муста³иллигининг 

´ттиз т´рт йиллигига ба²ишланган тантанали маросимдаги нут³и

ТА£ДИРИ МУШТАРАК ХАЛ£НИНГ 
МУСТА£ИЛЛИК ШОДИ¡НАСИ

Тошкентдаги “Янги Ўзбекистон” боғида Мустақиллик 
куни муносабати билан байрам тантанаси бўлиб ўтди.

Президент Шавкат Мирзиёев бутун халқимизни, хориж
даги ватандошларимизни давлатимиз мустақиллигининг 
34 йиллик шонли санаси билан табриклади.

Ҳар бир давлатнинг миллий сувере-
нитети ва мустақиллиги шу мамлакат-
нинг халқаро ҳуқуқ субъекти сифатида 
жаҳон ҳамжамиятидан муносиб ўрин 
эгаллаши, ўз халқининг тинч ва фаровон 
ҳаётини, унинг энг муҳим манфаатлари-
ни таъминлашга хизмат қиладиган мус­
таҳкам сиёсий-ижтимоий замин ва куч-
қудрат манбаси ҳисобланади.

Айнан мустақиллик, барча сиёсий-
ҳуқуқий кафолатларни ўзида мужассам 

этган ҳолда, “Ўзбекистон – 2030” страте-
гиясини амалга ошириш, жамиятимизда 
тинчлик, дўстлик ва ҳамжиҳатлик муҳи-
тини кучайтириш, инсон қадри, ҳуқуқ ва 
манфаатларини таъминлаш, минтақа-
мизда яхши қўшничилик алоқаларини 
янада ривожлантириш, дунё мамлакат-
лари билан фаол ҳамкорлик қилиш, 
Ватанимизнинг халқаро миқёсдаги 
обрў-эътиборини юксалтиришда бе­
қиёс таянч бўлиб хизмат қилмоқда.

Янги ¤збекистонга омад доим ±р б´лсин!
Ўзбекистон Республикаси Мустақиллигининг 

34 йиллиги муносабати билан вилоятимиз 
маркази Нурафшон шаҳрида тантанали бай-
рам тадбири бўлиб ўтди. Унда вилоят фаол

лари, нуронийлар, вилоятдаги бошқарма 
ва ташкилотлар, туман-шаҳар ҳокимликла-

рининг масъул ходимлари, илғор фермер-
лар, маҳалла еттилиги, соғлиқни сақлаш, фан, 

таълим, маданият, спорт соҳалари вакиллари ҳамда 
ёшлар иштирок этишди.  Шукуҳ

Қадрли юртдошлар!
Иқтисодиётимиз ривожланиши, аҳолимиз 

кўпайиши билан хавфсиз ва барқарор энер-
гия ресурсларига талаб ортиб бормоқда.

Ўтган саккиз йилда абонентлар сони 
25 фоизга, яъни,  қўшимча 1 миллион 600 
мингтага, истеъмол ҳажми эса 54 фоизга ёки 
қўшимча 25 миллиард киловатт соатга ошди. 
Шунинг учун биз келгуси тараққиётимизни 
“яшил” иқтисодиёт ривожида кўрмоқдамиз.

Аввало, “яшил” энергия улушини ошириш 
бўйича мисли кўрилмаган қадамлар қўйдик. 
Натижада электр ишлаб чиқариш қувватлари 
2016 йилдаги 59 миллиард киловатт соатдан 
85 миллиард киловатт соатга етди, келгуси 
йилда бу 97 миллиард киловатт соатдан зи-
ёдни ташкил этади.

Шу йилнинг ўзида 6,5 миллиард кило-
ватт соат “яшил” энергия ишлаб чиқарилди. 
Энг муҳими, жами генерация қувватларида 
“яшил” энергия улуши 30 фоизга етди.

Биз 2030 йилгача яна 35 миллиард доллар 
тўғридан-тўғри инвестиция ҳисобидан “яшил” 
энергия улушини 54 фоизга олиб чиқамиз.

Табиатга меҳрли муносабат орқали кела-
жак авлодларга унумдор ер, зилол сув, му-
саффо ҳавога эга бўлган гўзал Ватанни ме-
рос қилиб қолдиришни муқаддас бурчимиз, 
деб биламиз.

Шу мақсадда “Яшил макон” умуммиллий 
лойиҳаси доирасидаги ишларимизни янада 
кенгайтирамиз. Бу борада “Атроф-муҳитни 
асраш ва “яшил” иқтисодиёт йили”да амалга 
ошираётган катта дастурларимиз муҳим аҳа-
мият касб этади.

Кейинги саккиз йилда юртимизда 31 мил-
лион квадрат метрдан ортиқ ёки қарийб 12 
мингта кўп қаватли уй-жой барпо этилгани та-
рихий қадам бўлди. Шу йилнинг ўзида “Янги 
Ўзбекистон” ва бошқа массивларда яна 130 
минг хонадонли замонавий уй-жойлар қури-
либ, аҳолига топширилади.

2030 йилгача бутун дунёда қўлланаётган 
“яшил шаҳар” стандартлари асосида барча 
шаҳарларимизда яшиллик даражасини 30 
фоизга етказамиз.

Натижада мамлакатимиз барқарор энер-
гия билан таъминланади, экологияга, одам-
ларимиз саломатлигига зарарли таъсирлар 
кескин камаяди.

Шу билан бирга, мастер режалар асосида 
ҳар бир қишлоқ ва маҳаллага шаҳардаги қу-
лайликларни олиб кирамиз. Кичик шаҳарлар-
ни замонавий инфратузилма асосида ривож­
лантириб, уларни янги босқичга кўтарамиз.

Азиз ватандошлар!
Биз юртимизда ижтимоий ҳимоя сиёса-

тининг бутунлай янги моделини яратдик. Бу 
тизим хонадонларгача кириб боргани, эҳти-
ёжманд аҳоли билан индивидуал ишлаш-
ни йўлга қўйганимиз, “Инсон” марказларини 
ташкил этганимиз – барча учун тенг имконият 
яратилган инклюзив жамиятни шаклланти-
ришга хизмат қилмоқда.

Ҳаммамиз бир ҳақиқатни тушуниб олиши-
миз керак: юртимизда бегона одам ҳам, бе-
гона бола ҳам йўқ. Барчамиз ягона юрт фар-
зандларимиз, ягона Ватан равнақига хизмат 
қиламиз.

Шу маънода, битта бўлса ҳам қийин 
аҳволга тушиб қолган ҳамюртимиз тақдири 
барчамизни бирдек ташвишга солиши керак.

Чунки, халқимизнинг энг катта қудрати – 
меҳр-оқибат, саховат ва бирдамликдадир.

Шу борада “Ҳамроҳлик дастури”га муво-
фиқ  ота-она меҳридан маҳрум бўлган 11 минг 
нафар болани таълим, касб-ҳунар, спорт ти-
зимига қамраб олганимиз муҳим натижа бўл-

ди. Эҳтиёжманд оилаларнинг 2,5 миллион-
дан зиёд аъзоларига 110  турдаги ёрдам ва 
хизматлар кўрсатиш йўлга қўйилди. Умуман, 
бу йилнинг ўзида ёрдамга муҳтож аҳолини 
ижтимоий ҳимоя қилишга 19 триллион сўм 
маблағ йўналтиряпмиз.

Буларнинг барчаси ўз самарасини бериб, 
юртимизда камбағаллик даражасини 6,8 фо-
изга туширишга эришдик. Халқаро ташки-
лотлар 5-6 йил олдин ушбу рақамни 35 фоиз 
атрофида баҳолаганини ҳисобга олсак, қисқа 
даврда бу борада қандай  катта йўлни босиб 
ўтганимиз яққол аён бўлади.

Биз тадбиркорликни ривожлантириш, кек-
салар, хотин-қизлар, ёшлар, ижтимоий ёр-
дамга муҳтож инсонларни қўллаб-қувватлаш, 
камбағалликни қисқартириш бўйича ишлари-
мизга янги шиддат берамиз.

Халқимиз учун муносиб шароитлар яра-
тиш борасидаги ислоҳотларимиз бир дақиқа 
ҳам тўхтамайди.

Муҳтарам дўстлар!
Сифатли таълим-тарбия, аҳолимиз сало-

матлиги – келгуси тараққиётимизни ҳал қила-
диган энг муҳим масала.

Сўнгги саккиз йилда хусусий сектор билан 
бирга боғчалардаги ўринларни  2,5 миллион-
га, қамровни 78 фоизга етказдик. Янги мак-
таблар қурганимиз, борларини кенгайтирга-
нимиз ҳисобига қўшимча 1 миллионта ўқувчи 
ўрни яратилди.

Замонавий дарсликлар, илғор педагогик 
технологиялар асосида мактаб таълимига 
янги мазмун, янги сифат кириб келмоқда.

Шу даврда олий таълимда ҳам кескин 
бурилиш ясаб, қамровни 9 фоиздан 42 фо-
изга етказдик. Айниқса, талабаларнинг 53 
фоизини хотин-қизларимиз ташкил этаётгани 
алоҳида эътиборга сазовор.

Ҳозирги вақтда дунёдаги топ олийгоҳлар-
да 2 мингдан зиёд талабаларимиз таҳсил ол-
моқда. Улардан 750 нафари “Эл-юрт умиди” 
жамғармаси орқали давлат ҳисобидан ўқи-
моқда.

Ўтган йили юртимиз ёшлари топ-500 талик 
олийгоҳларга кириш бўйича Марказий Осиё­
да биринчи ўринни эгаллагани барчамизни, 
албатта, қувонтиради.

Айниқса, фарзандлари дунёдаги энг ну-
фузли университетларда таълим олаётган 
ота-оналарнинг хурсандчилигини сўз билан 
ифода қилиб бўлмайди.

Шу ўринда бу йилдан бошлаб мактаб­
ларимизда катта бир ижобий ҳолат кўзга 
ташланаётганини алоҳида таъкидлаб айт-
моқчиман. Яъни, юртимиздаги 3 та мактаб 
олийгоҳларга кириш бўйича 100 фоизлик на-
тижага эришди. Булар – Қоракўл туманидаги 
мактаб-интернат, Навоий шаҳридаги 1-сон-
ли ихтисослашган мактаб-интернат, Жиззах 
шаҳридаги Ҳамид Олимжон ва Зулфия номи-
даги ижод мактаби.

Бу, албатта, “Янги Ўзбекистон мактаб 
остонасидан бошланади” деган эзгу ғоя-
мизнинг амалдаги ифодасидир. Ишонаман, 
бундай натижалардан юртимиздаги бошқа 
мактаблар ҳам, албатта, ўрнак олади. Барча 
таълим даргоҳларига Учинчи Ренессанс на-
фаси янада кучлироқ кириб боради.

Сўнгги йилларда тиббиёт учун маблағлар-
ни 6 карра оширдик, сифатли тиббий хизмат-
ларни маҳаллагача туширдик.

Одамларимиз юқори технологик тиббий 
хизматлар учун олдин фақат пойтахтга келар-
ди. Ҳозир бундай амалиётларнинг 400 дан 
ортиғи вилоят ва туманларнинг ўзида бажа-
рилмоқда.

Касалликларни профилактика қилиш, аҳо-
ли ўртасида соғлом ҳаёт тарзини қарор топти-
ришга катта аҳамият қаратяпмиз.

Аҳолининг турмуш шароитлари яхшила-
ниб бораётгани натижасида ўртача умр кўриш 
даражаси 73,8 ёшдан 75,1 ёшга узайди.

Биз таълим-тарбия учун, аҳоли саломат-
лиги учун, муаллим ва шифокорларни қўл-
лаб-қувватлаш учун қанча куч ва қанча маблағ 
керак бўлса, барчасини сафарбар этамиз!

Қадрли юртдошлар!
Бугунги ёшларимизнинг овози, ғоя ва та-

шаббуслари, куч-ғайрати барча соҳа ва тар-
моқларга чуқур кириб бормоқда. Улар халқи-
мизнинг неча йиллик орзу-армонларини реал 
ҳақиқатга айлантирмоқда.

Ёшларимизнинг замонавий билим ва 
касб-ҳунарларни, она тили билан бирга чет 
тилларини пухта ўрганишлари учун имкони-
ятлар тобора кенгайиб бормоқда.

Бугун даврамизда саноат, сервис, қишлоқ 
хўжалиги, IT, илм-фан, маданият ва спортда 
катта ютуқларга эришаётган ўғил-қизлари-
мизни кўриб турганимдан хурсандман.

Мана, футбол бўйича миллий терма 
жамоамиз мамлакатимиз тарихида илк бор 
жаҳон чемпионати йўлланмасини қўлга ки-
ритиб, кўп йиллик орзу-умидимизни рўёбга 
чиқарди.

Талаба ёшларимиз эса Халқаро ёзги уни-
версиада ўйинларида 116 та давлат ораси-
да илк бор топ-15 таликка кирди, Марказий 
Осиёда биринчи ўринни эгаллади.

Ушбу байрам арафасида 19 ва 22 ёшли 
боксчиларимиз Осиё чемпиони деган юксак 
унвонга сазовор бўлиб, ўзбек бокс мактаби-
нинг шуҳратини дунёга яна бир бор намоён 
этди.

Соғлом ва баркамол авлодни тарбиялаш, 
Ўзбекистонни чинакам спорт мамлакатига 
айлантириш мақсадида истиқболли ўғил-қиз-
ларимизга атаб Тошкентда улкан Олимпия 
шаҳарчасини барпо этдик.

Мамлакатимиз тарихида биринчи марта 
замонавий таълим ва билим берадиган Фут-
бол академияси қад кўтарди.

Ишончим комил, замонавий спорт архи-
тектурасининг ноёб дурдонаси бўлган ушбу 
мажмуалар минглаб бўлғуси чемпионлари-
миз учун юксак парвоз майдонига айланади.

Шу йилнинг ўзида ёшларимиз нуфузли 
халқаро фан олимпиадаларида 2 та олтин, 
8 та кумуш, 5 та бронза медалини қўлга ки-
ритди. Биз Мустақил Давлатлар Ҳамдўстлиги 
мамлакатлари ўртасида кимёдан – иккинчи, 
математика ва иқтисодиётда – учинчи, IT ва 
география бўйича тўртинчи ўринни эгаллаган 
ўғил-қизларимиз тимсолида бўлғуси хораз-
мийлар, берунийлар, ибн синоларни кўрамиз.

Сафлари тобора кенгайиб бораётган бун-
дай интилувчан, истеъдодли ёшлар – Янги 
Ўзбекистоннинг олтин авлоди, ғуруримиз тим-
солидир.

Бугунги унутилмас дамларда мен бутун 
Ўзбекистон ёшларига қарата айтмоқчиман.

Азиз фарзандларим, доимо ёдда ту-
тинг:

бахт – интилганники, ғалаба – кураш-
ганники!

Келажакни мардлар, тарихни ғолиблар 
яратади.

Ҳамиша олдинга қараб интилинг, баҳо-
дир ўғлонларим, оқила қизларим!

Сизларнинг эзгу ишларингизда Ва-
тан, халқ, Президент барчангизга ҳамиша 
ишончли таянч ва суянч бўлади.

Ҳурматли юртдошлар!
Янги Ўзбекистон инсон қадри устувор бўл-

ган ҳуқуқий давлат ва шундай бўлиб қолади.
Биз одил судловга эришиш учун суд ишла-

рини тўлиқ рақамлаштириш, инсон омилини 
камайтириб, сунъий интеллектдан кенг фой-
даланиш борасида фаол иш олиб бормоқда-

миз. Иқтисодий ва маъмурий ишлар бўйича 
суд биносига бориб ўтиришга ҳожат қолмай-
ди – тарафлар судда онлайн иштирок этади, 
судларда очиқлик, ошкоралик  таъминлана-
ди. Қисқача айтганда, мамлакатимиз “рақам-
лашган ва адолатли суд даври” остонасида 
турибди, десак, муболаға бўлмайди.

Охирги уч йилда судланган шахсларнинг 
70 фоизига озодликдан маҳрум қилиш билан 
боғлиқ бўлмаган жазолар тайинланди. Уч 
мингга яқин фуқарога эса оқлов ҳукми чиқа-
рилди. Жазо муддатини ўтаётган ва тузалиш 
йўлига қатъий кирган уч мингдан зиёд юртдо-
шимиз афв этилди.

Куни кеча яна ана шундай 523 нафар 
ҳамюртимизни ўз оиласи бағрига қайтариш 
бўйича фармонни имзоладим.

Бундай тарихий қадамлар вақтинчалик 
кампания эмас, балки давлат сиёсати дара-
жасидаги узлуксиз жараёндир. Биз “Ватан 
учун, миллат учун, халқ учун!” деган эзгу 
ғоя асосида бу ишларимизни янги, юксак 
босқичга олиб чиқамиз.

Халқимиз фаровонлигига салбий таъсир 
қилаётган коррупция, монополия, бюрокра-
тия, дабдабабозлик, маънавий таҳдидларга 
қарши курашни кескин давом эттирамиз.

Муҳтарам юртдошлар!
Жаҳонда геосиёсий вазият ўта кескин тус 

олаётганини барчамиз кўриб турибмиз. Бун-
дай таҳликали даврда Ўзбекистоннинг сиёсий 
йўли қандай бўлиши керак? Шиддат билан 
ўзгараётган халқаро майдонда ўзимизга му-
носиб ўринни эгаллаш учун нима қилишимиз 
зарур? Бу саволлар ҳар бир юртдошимизни 
ўйлантиради, албатта.

Ҳозирги мураккаб шароитни ҳисобга олиб, 
мустақиллигимизни, юртимиздаги тинчлик, 
миллатлар ва динлар ўртасида ҳамжиҳатлик-
ни мустаҳкамлаш учун келгусида ҳам бор куч 
ва имкониятларимизни сафарбар этамиз.

Бугун Ўзбекистоннинг овози минтақавий 
ва халқаро майдонда тобора баланд янгра-
моқда. Юртимиз жаҳондаги кўплаб нуфузли 
саммитлар, халқаро форумлар ўтадиган сиё-
сий марказлардан бирига айланди. Бу анжу-
манлар Ўзбекистоннинг дунё аҳлини тинчлик 
ва ҳамкорликка чорлайдиган эзгу даъвати си-
фатида намоён бўлмоқда.

Шу ўринда ташқи сиёсат борасидаги пози-
циямизни яна бир бор таъкидламоқчиман.

Энг аввало, Марказий Осиё давлатлари 
билан кўп асрлик дўстлик, яхши қўшничилик, 
стратегик шериклик ва ўзаро ишонч руҳида-
ги алоқаларимизни сифат жиҳатидан янги 
босқичга олиб чиқамиз.

Мустақил Давлатлар Ҳамдўстлиги, Шан-
хай ҳамкорлик ташкилоти мамлакатлари би-
лан анъанавий, кенг қамровли ва стратегик 
шериклик алоқаларини янада кенгайтирамиз.

АҚШ, Европа ва бошқа ривожланган дав-
латлар билан савдо-иқтисодий, молиявий, 
инвестициявий ва технологик ҳамкорликни 
ривожлантириш, кенг кўламли шериклик ва 
амалий алоқаларни мустаҳкамлаймиз.

Жанубий Осиё, Яқин ва Ўрта Шарқ, Афри-
ка минтақасидаги мамлакатлар билан янги ва 
истиқболли йўналишларда ўзаро манфаатли 
ҳамкорлик учун транспорт-логистика йўлак­
ларини яратишга алоҳида эътибор қарата-
миз.

Афғонистон минтақавий ва глобал хавф-
сизликнинг муҳим омили эканидан келиб 
чиқиб, ушбу мамлакатнинг ҳукумати билан 
конструктив ва амалий ҳамкорлик олиб бо-
риш зарур, деб биламиз.

Биз Фаластин халқи Бирлашган Миллатлар 
Ташкилоти резолюциялари билан тасдиқлан-
ган ҳуқуққа, яъни, ўзининг мустақил давла-
тини барпо этиш ҳуқуқига эга, деган қатъий 

позициямизни яна бир бор билдирамиз.
Эл-юртимиз уруш ва офатлар вақтида 

оғир вазиятга тушиб қолган бегуноҳ инсон-
ларга доимо беғараз ёрдам кўрсатиб келган.

Биз инсонпарварлик анъаналаримизга 
содиқ қолиб, Ўзбекистонга олиб келинган Фа-
ластин фуқароларига меҳмонларимиз сифа-
тида зарур ижтимоий, моддий ва маънавий 
ёрдам кўрсатиш бўйича махсус фармон қабул 
қилдик.

Бағрикенг, меҳр-оқибатли халқимиз ушбу 
фармонда кўзда тутилган чора-тадбирлар-
ни ҳар томонлама қўллаб-қувватлаб, уларни 
амалга  оширишда фаол иштирок этади, деб 
ишонаман.

Нуфузли халқаро ва минтақавий ташкилот-
лар, молия институтлари билан яқин ҳамкор-
лик доимий эътиборимиз марказида бўлади.

Шу кунларда Хитойда яна бир йирик ан-
жуман – Шанхай ҳамкорлик ташкилоти сам-
митида, унинг доирасида кўплаб учрашув ва 
тадбирларда иштирок этамиз.

Шу сабабли Мустақиллик байрамини 
бугун сиз, азизлар билан, халқимиз билан 
биргаликда нишонлаб, эл-юртимиздан дуо 
олиб, эртага йўлга чиқишни режа қилганмиз. 
Ҳеч шубҳасиз, ана шу саммит натижалари 
ҳам Янги Ўзбекистоннинг дунёдаги ўрни ва 
мавқеини юксалтиришга, кўп векторли ташқи 
сиёсат бўйича стратегик мақсадларимизни 
амалга оширишга хизмат қилади.

Фурсатдан фойдаланиб, тантанамизда 
иштирок этаётган хорижий давлатларнинг 
муҳтарам элчиларига, халқаро ташкилотлар 
вакилларига самарали ҳамкорлик учун чин 
дилдан миннатдорлик билдираман.

Муҳтарам дўстлар!
Олдимизда қандай синов ва машаққатлар 

пайдо бўлмасин, биз демократик ислоҳотлар-
ни чуқурлаштириш, миллий бирлик ва ҳам-
жиҳатликни мустаҳкамлаш, халқимизни рози 
қилиш йўлидан асло ортга қайтмаймиз. Бош­
лаган буюк ишларимизни албатта охирига ет-
казамиз.

Ҳеч қачон унутмайлик: биз барчамиз 
битта халқ, битта мамлакат, битта оиламиз!

Ҳаммамизнинг тақдиримиз, келажаги-
миз, бахтимиз ва ютуғимиз ҳам ягона ва 
муштарак.

Ҳар бир ватандошимнинг ютуғи – бу 
менинг ютуғим, ташвиши – менинг ташви-
шим, деган фикр билан яшасак, ютуғимиз 
кўпайиб, ташвишимиз албатта камайиб 
боради.

Афсуски, дунёда турли таҳдид ва хатарлар 
кўп. Аммо уларга қарши биргаликда, бир тану 
бир жон бўлиб курашсак, албатта енгамиз.

Эзгу мақсад сари қўлни қўлга бериб, 
астойдил ҳаракат қилсак, албатта ютамиз.

Ҳар бир юртдошимиз ҳаётнинг ўзи олди-
мизга қўяётган мана шундай ўткир талаблар-
ни чуқур англаб, жонажон Ватанимиз равнақи 
йўлида сидқидилдан хизмат қилади, деб ишо-
наман.

Бу улуғ айёмда Янги Ўзбекистонни барпо 
этишдек олижаноб ишга муносиб ҳисса қўша-
ётган барча инсонларга, меҳнаткаш, бағри-
кенг халқимизга миннатдорлик билдириб, чин 
қалбимдан таъзим қиламан.

Муҳтарам ватандошларим!
Барчангизни Мустақиллик куни билан яна 

бир бор самимий табриклаб, юрагимдаги энг 
эзгу тилакларимни изҳор этаман.

Оллоҳ таоло азиз юртимизни ўз паноҳида 
асрасин!

Ҳар бир инсон, ҳар бир оилага тинчлик ва 
хотиржамлик, қут-барака, бахт-саодат ҳами-
ша ёр бўлсин!

Яшасин Ўзбекистон давлати!
Яшасин Ўзбекистон халқи!

Ўтган даврда биргина кичик ва 
ўрта тадбиркорлар сони 2 карра 
кўпайган. Бугун ушбу тармоқда 10 
миллиондан ортиқ аҳоли меҳнат қи-
либ, даромад топмоқда.

Йил бошидан бери 5 миллион 
аҳолининг бандлиги таъминланди. 
Шу йилнинг ўзида четда ишлаётган 
700 минг фуқаро юртимизга, ўз оила-
си бағрига қайтди.

Ўзбекистон дунёга кенг очилгани 
натижасида хорижий сайёҳлар сони 
ўтган йили 10 миллион кишидан, ту-
ризм хизматлари экспорти эса 3 мил-
лиард доллардан ошди.

Иқтисодиёт ривожланиши, аҳоли 
кўпайиши билан хавфсиз ва барқа-
рор энергия ресурсларига талаб 
ортяпти. Шунинг учун “яшил” энер-
гия улушини ошириш бўйича мисли 
кўрилмаган қадамлар қўйилди.

Натижада электр ишлаб чиқа-
риш қувватлари 2016 йилдаги 59 
миллиард киловатт-соатдан 85 мил-
лиард киловатт-соатга етди, келаси 
йилда бу 97 миллиард киловатт-со-
атдан зиёдни ташкил этади.

Шу йилнинг ўзида 6,5 милли-
ард киловатт-соат “яшил” энер-
гия ишлаб чиқарилди. Энг муҳи-
ми, жами генерация қувватларида 
“яшил” энергия улуши 30 фоизга 
етди. 2030 йилгача яна 35 миллиард 
доллар тўғридан-тўғри инвестиция 
ҳисобидан “яшил” энергия улушини 
54 фоизга олиб чиқиш режалашти-
рилган.

Ижтимоий соҳалар ҳам ривожлан-
тирилиб, аҳолининг турмуш шароит-
лари яхшиланмоқда. Кейинги саккиз 
йилда юртимизда қарийб 12 мингта 
кўп қаватли уй-жой барпо этилди. 
Жорий йил “Янги Ўзбекистон” ва 
бошқа массивларда яна 130 минг хо-

надонли замонавий уй-жойлар қури-
либ, аҳолига топширилади.

Ижтимоий ҳимоя сиёсати эҳ­
тиёжманд инсонларга мадад бўл-
моқда. “Ҳамроҳлик дастури”га му-
вофиқ, ота-она меҳридан маҳрум 
бўлган 11 минг нафар болани таъ-
лим, касб-ҳунар, спорт тизимига 
қамраб олингани муҳим натижа бўл-
ди. Эҳтиёжманд оилаларнинг 2,5 
миллиондан зиёд аъзоларига 110 
турдаги ёрдам ва хизматлар кўрса-
тиш йўлга қўйилди.

Буларнинг барчаси ўз самарасини 
бериб, юртимизда камбағаллик дара-
жаси 6,8 фоизга тушди.

Сифатли таълим ва аҳоли са-
ломатлиги – келгуси тараққиётни 
ҳал қилувчи энг муҳим масала. Шу 
мақсадда сўнгги саккиз йилда хусу-
сий сектор билан бирга боғчалар-
даги ўринлар сони 2,5 миллионтага, 
қамрови эса 78 фоизга етказилди. 

Мактабларда қўшимча 1 миллион-
та ўқувчи ўрни яратилди. Олий таъ-
лимда қамров 9 фоиздан 42 фоизга 
ошди.

Сўнгги йилларда тиббиёт учун ажра-
тилаётган маблағлар 6 карра оширил-
ди, сифатли тиббий хизматлар маҳал-
лагача туширилди. Юқори технологик 
амалиётларнинг 400 дан ортиғи вилоят 
ва туманларнинг ўзида бажарилмоқда. 
Аҳолининг турмуш шароитлари яхшила-
ниб бораётгани натижасида ўртача умр 
кўриш даражаси 73,8 ёшдан 75,1 ёшга 
узайгани қайд этилди.

Мамлакатимиз ўғил-қизлари са-
ноат, илм-фан, маданият ва спортда 
катта ютуқларга эришаётгани таъкид­
ланди. Уларни эътироф этиб, Прези-
дентимиз бутун Ўзбекистон ёшлари-
га қарата шундай деди:

“Азиз фарзандларим, доимо ёдда 
тутинг: бахт – интилганники, ғалаба – 
курашганники! Келажакни мардлар, 

тарихни ғолиблар яратади. Ҳамиша 
олдинга қараб интилинг, баҳодир 
ўғлонларим, оқила қизларим! Сиз-
ларнинг эзгу ишларингизда Ватан, 
халқ, Президент барчангизга ҳамиша 
таянч ва суянч бўлади!”.

Давлатимиз раҳбари ўз нутқида 
геосиёсий вазиятга ҳам тўхталди. 
Ўзбекистоннинг овози минтақавий 
ва халқаро майдонда тобора ба-
ланд янграётгани, юртимизда кўп­
лаб нуфузли саммитлар ўтаётгани 
таъкидланди. Шу ўринда Ўзбекис­
тоннинг ташқи сиёсат борасидаги 
позицияси яна бир бор қайд этиб 
ўтилди.

Президентимиз байрамда қатна-
шаётган хорижий давлатларнинг эл-
чиларини, халқаро ташкилотлар ва-
килларини самимий қутлаб, самарали 
ҳамкорлик учун ташаккур изҳор қилди.

Сўзининг якунида Шавкат 
Мирзиёев юртимиздаги ўзгаришлар 

давом эттирилишини таъкидлаб, 
халқимизни бирлик ва фидойиликка 
даъват этди.

– Биз барчамиз битта халқ, битта 
мамлакат, битта оиламиз! Ҳамма-
мизнинг тақдиримиз, келажагимиз, 
бахтимиз ва ютуғимиз ҳам ягона 
ва муштарак. Ҳар бир юртдошимиз 
ҳаётнинг ўзи олдимизга қўяётган 
ўткир талабларни чуқур англаб, жо-
нажон Ватанимиз равнақи йўлида 
сидқидилдан хизмат қилади деб ишо-
наман, – деди Президент.

Шундан сўнг байрам шодиёнаси 
катта концерт дастури билан давом 
этди. Куй-қўшиқларда халқимизнинг 
бой санъати ва қадриятлари, бу-
гунги шукроналик ҳисси ва келгуси 
орзу-интилишлари намоён бўлди. 
Тантана телевидение ва интернет 
орқали тўғридан-тўғри намойиш эти-
либ, байрам шукуҳини барча ҳудуд-
ларга етказди.

¤збекистон Республикаси Президенти Шавкат Мирзи±евнинг 
¤збекистон Республикаси давлат муста³иллигининг 

´ттиз т´рт йиллигига ба²ишланган тантанали маросимдаги нут³и

ТА£ДИРИ МУШТАРАК ХАЛ£НИНГ 
МУСТА£ИЛЛИК ШОДИ¡НАСИ



Нурафшон шаҳрида бир гуруҳ 
юртдошларимизга давлат мукофотла-
рини топшириш маросими бўлиб ўтди.

Ўзбекистон Республикаси муста
қиллигининг 34 йиллиги муносабати 
билан давлатимиз раҳбарининг бир 
қатор фармонлари эълон қилинди. 

Унга кўра, Тошкент вилоя
тидан тиббиёт, иқтисодиёт, фан, 
таълим, адабиёт ва бошқа соҳаларда 
фидойилик кўрсатган бир гуруҳ ва-
килларимизга давлатимизнинг юксак 
мукофотлари тантанали равишда топ-
ширилди.

MUSTAQILLIK
INSHOOTLARI

Jumladan, Janubiy Koreya bilan 
hamkorlikdagi avtomobil kondisioner­
lari uchun shlang va quvurlar ish-
lab chiqarishga mo‘ljallangan “Iota 
JH Co” MCHJga qarashli korxona 
faoliyatini boshladi. Mazkur loyiha qiy-
mati 6,1 mln. dollarni tashkil etib, 150 
ta ish o‘rni yaratish ko‘zda tutilmoqda.

Rossiya bilan hamkorlikdagi 
“Trans engineering group” MCHJda 
esa signal belgilari va shlagbaum-

lar ishlab chiqariladi. Loyiha qiymati 
15 mln. dollar bo‘lib, 80 ta ish o‘rni 
yaratiladi. 

Shuningdek, Belarus davlati 
bilan hamkorlikdagi 0,5 mln. dol-
larlik loyihada “Lyudi i cifri” MCHJ 
tomonidan savdo uskunalari ishlab 
chiqarilishi yo‘lga qo‘yiladi.

Tadbirda shahar hokimi Murod-
jon Abdurahimov va xorijiy hamkor-
lar ishtirok etishdi.

Xususan, Rossiya bilan hamkor-
likda ishga tushirilgan yangi loyiha 
yiliga 180 ming dona mahsulot ishlab 
chiqarish imkoniyatiga ega. Korxona 
to‘liq ishga tushgach, jami 750 ta ish 
o‘rni yaratiladi. Hozirda bu yerda 300 
nafar xotin-qiz mehnat qilmoqda.

Shuningdek, shaharda 120 va 

160 o‘rinli to‘rtta maktabgacha ta’lim 
muassasasi faoliyati yo‘lga qo‘yildi.

"Navbahor", Mirzo Ulug‘bek 
nomli mahallalarda “Zamonaviy ma-
halla markazi” tashkil qilinib, aholiga 
qulay shart-sharoitlar yaratildi.

Toshkent viloyati hokimligi 
Axborot xizmati

 Tuhfa
O‘zbekiston Res
publikasi Musta

qilligining 34 yilligi 
arafasida Chirchiq 

texnoparki hududida 
zamonaviy texnologi-
yalar asosida tashkil 

etilgan 3 ta yangi 
investision loyiha 

ishga tushirildi.

* * *
Angren shahrida ham qator yangi ijtimoiy va iqtisodiy ob’yektlar 

foydalanishga topshirildi.Тадбирни Тошкент ви-
лояти ҳокими Зойир Мирза-
ев кириш сўзи билан очиб, 
тақдирланганларни давла-
тимизнинг юксак эътирофи-
га сазовор бўлганликлари 
билан самимий табриклаб, 
мукофотларни топширди.

Таъкидланганидек, сўнг­

ги йилларда давлатимиз 
раҳбари томонидан илгари 
сурилиб, ҳаётга татбиқ эти-
лаётган ислоҳотлар туфай-
ли вилоятимизда ҳам кенг 
қамровли бунёдкорликлар 
амалга оширилмоқда. Йил 
сайин ҳудудда қурилишлар 
кўлами кенгайтиб, саноат, 

қишлоқ хўжалиги, хизмат 
кўрсатиш ва сервис соҳала-
ри жадал ривожлантирил-
моқда. Бунинг натижасида 
аҳолининг турмуш шароит-
лари яхшиланиб, бандлиги 
таъминланяпти. Тадбир-
корлик кенгайиб, камбағал-
ликни қисқартиришга эри-

шиляпти. Айниқса, туризм 
вилоят иқтисодиётининг 
асосий драйверларидан би-
рига айланди.

– Бу мукофот жамоадош­
ларимнинг самарали меҳна-
ти эътирофидир, – дей-
ди “Бўстон” санаторийси 
директори, “Меҳнат шуҳрати” 

ордени соҳибаси Фарида 
Акбарова. – Бу рағбат кел-
гуси ишларимизда бизга 
катта масъулият юклайди. 
Албатта, халқимиз сало-
матлиги асраш борасидаги 
ишларимизни янада кучай-
тирамиз.

Тадбирда сўзга чиққан-
лар кўрсатилган ҳурмат 
ва камтарона меҳнатлари 
эътирофи учун миннатдор-
лик билдиришди.

Ўз мухбиримиз
Жалолиддин ЭСОНОВ 

олган суратлар

 Эҳтиром

ВАТАННИНГ  ЮКСАК 
ЭЪТИРОФИ  МУБОРАК!

Фармонга мувофиқ, 
Ўзбекистон Республи-
каси Конституциясининг 
109-моддаси 23-бандига 
асосан жазо муддатини 
ўтаётган ҳамда қилмишига 
чин кўнгилдан пушаймон 
бўлган ва тузалиш йўлига 
қатъий ўтган 523 нафар 
шахс афв этилди.

Афв этилган шахслар-
нинг 195 нафари асосий 
жазодан тўлиқ озод этил-
ди, 147 нафари жазони 
ўташдан муддатидан илга-
ри шартли озод қилинди, 

87 нафарининг озодлик-
дан маҳрум этиш жазоси 
енгилроқ жазо билан ал-
маштирилди. Шунингдек, 
94 нафар шахсларга тайин-
ланган озодликдан маҳрум 
этиш жазосининг муддатла-
ри қисқартирилди.

Афв этилганларнинг ​8 
нафарини чет эл фуқаро-
лари, 45 нафарини аёл, 31 
нафарини 60 ёшдан ош-
ган эркак, 220 нафарини 
ёшлар (шулардан 1 нафа-
ри вояга етмаган) ҳамда 
15 нафарини тақиқланган 

ташкилотлар фаолиятида 
қатнашган шахслар таш-
кил этади.

Фармон ижроси юзаси-
дан афв этилган шахсларни 
оиласи ва яқинлари бағрига 
қайтариш, ижтимоий ҳаёт­
га мослашиб, фойдали 
меҳнат билан шуғулланиш­
лари, соғлом турмуш тарзи-
ни йўлга қўйиб, жамиятда 
муносиб ўрин топишлари 
учун уларга кўмак бериш 
бўйича масъул вазирлик ва 
идораларга тегишли топ-
шириқлар берилди.

Ўзбекистон Республикаси 
Президентининг жорий йил 10 
июлдаги “Ўзбекистон Республи-
каси давлат мустақиллигининг 
ўттиз тўрт йиллик байрамига 
тайёргарлик кўриш ва уни ўт-
казиш тўғрисида”ги Қарорига 
мувофиқ, миллий истиқлоли-
мизнинг ўттиз тўрт йиллиги бай-
рам тадбирлари “Ватан учун, 
миллат учун, халқ учун!” шиори 
остида ўтказилмоқда.

Атроф байрамона руҳда 
безатилган. Меҳмонлар кира-
диган дарвозалар замонавий 
шаҳарсозлик андозалари асно-
сида тикланиб, уларнинг тегра­
сида карнайчилар байрамга 
чорлов садоларини ижро этиш-
моқда. Йўлакларнинг икки че-
тидаги майсазорларда чинакам 
мустақиллик байрамига мос 
атмосфера яратилган. Дарвоза-
дан ушбу муҳитга кирган одам 
то трибунага боргунича байрам 
шукуҳини ҳис қилади. 

Саҳна атрофидаги кўка-
ламзорда турли соҳаларга қи-
зиқувчан магистр-ёшлар ўз 
юмушлари билан банд: кимдир 
расм чизган, кимдир спорт би-
лан шуғулланган, кимдир китоб 
ўқияпти, кимдир тиб сирларини 
амалиётда синаб кўряпти, кимё­
вий тажрибалар ўтказяпти, ким-
дир самога боқиб, юлдузлар-
нинг жойлашувини ўрганяпти, 
кимдир ишлаб чиқариш ҳақида 
ўйлаяпти.

Майдон марказидаги улкан 
мониторларда Тошкент вилоя-
ти табиатининг гўзалликлари, 
диққатга сазовор обидалари, 
гўшаю масканлари акс этган му-
сиқий-кўргазмали композиция 
намойиш этилди.

Табрик учун сўз Тошкент ви-
лояти ҳокими Зойир Мирзаевга 

берилди. Вилоят раҳбари бар-
чани улуғ айём билан самимий 
табриклаб, вилоятимизда тур-
ли соҳалардаги ўзгаришлар, 
ютуқлар, улкан бунёдкорлик­
лар, ёшларнинг эришаётган 
натижалари ва ғалабаларини 
алоҳида таъкидлади.

Қайд этилганидек, сўнгги 
йилларда вилоятда амалга 
оширилган кенг кўламли ис-
лоҳотлар, халқимизнинг турмуш 
фаровонлигини юксалтириш, 
айниқса, ёшларнинг сифатли 
таълим олиши, касб-ҳунар ўр-
ганиши, шунингдек, хотин-қиз-
ларнинг жамиятдаги ижтимоий 
фаоллигини ошириш борасида-
ги саъй-ҳаракатлар ўз самара-
сини бермоқда.

Анъанага кўра, байрам ара-
фасида бир гуруҳ вилоятдошла-
римиз Ватанимизнинг юксак ун-
вонлари, орден ва медалларига 
сазовор бўлишгани ҳам барча-
нинг кўнглини тоғдек кўтарди.

Майдон узра давлатимиз 
мадҳияси янгради. Байрам 
иштирокчилари қўллари кўк-
сида, фахр ва ифтихор билан 

мадҳиямиз садоларига жўр бў-
лишди.

Тадбирнинг бадиий қисми 
“Ватан учун” қўшиғи билан бош­
ланди.

Экранда эса, Президенти-
миз Шавкат Мирзиёевнинг Янги 
Ўзбекистонни барпо этишда, 
аввало, минтақада дўстлик ва 

ҳамжиҳатликнинг улуғлаётга-
ни, қолаверса, мамлакатимиз-
даги турли миллат ҳамда элат 
вакилларининг иноқ ва аҳил 
яшаши, кўп миллатли халқимиз 
бир мақсад йўлида бирлашиб, 
амалга ошираётган оламшумул 
ислоҳотлари, нуфузли мамла-
катлар вакиллари билан ўтка-
заётган тарихий учрашувлари 
намойиш этилди.

Таъкидлаш жоизки, бу йилги 
байрам дастурига ўзгача тай-
ёргарлик кўрилди. Жумладан, 
саҳнада пайдо бўлган ўқитувчи, 
талаба ва ўқувчилар суҳбати ас-
носида, дастурнинг турли блок­
лари кетма-кетлиги таъмин-
ланиб, бир-бирини тўлдириб 
борди.

Талабалар ўзлари танла-
ган йўналишлари ҳақида сўз-
лашганда, вилоятда соғлиқни 
сақлаш, туризм, ахборот техно-
логиялари, маънавият, адабиёт 
ва санъат, тадбиркорлик каби 
соҳаларда эришилган ютуқлар 
ва ўзгаришлар экранда намо­
йиш этиб борилди. 

Бу йил ўзбек футболида 
катта янгилик: миллий терма 
жамоамиз 2026 йилда ўтка-
зиладиган жаҳон чемпионати 
йўлланмасини қўлга кирит-
ди. Спортчи ёшларимизнинг 
ютуқлари акс этган мусиқий 
композиция кўнгилларга фахру 
ифтихор олиб кирди.

Тадбир давомида бола­
жонларнинг рақс­
лари, спортчи ёш­
ларнинг қизиқарли 
чиқишлари, ҳарбий 
блок намойиши, 
миллий мақом ва 
жаҳон классика-
си намуналари, 
эстрада хонанда-
ларининг қўшиқла-
ри барчага манзур 
бўлди.

Шодиёна якунида 
анъанага мувофиқ 
мусаффо осмонимиз 
узра байрам мушак­
лари порлади.

Энг улуғ, энг азиз 
байрам – Ватанимиз 
Мустақиллигининг 
34 йиллик тантана-

лари вилоятимизнинг барча гў-
шаларида, қишлоғу овулларда, 
маҳаллаю гузарларда давом 
этмоқда.

Зуҳриддин РАҲМОНОВ,
Жалолиддин ЭСОНОВ 

(суратлар),
“Тошкент ҳақиқати” 

мухбирлари

Янги ¤збекистонга омад доим ±р б´лсин! Президент Фармони билан 
523 нафар шахс афв этилди

¥АР БИР МУРОЖААТ 
ЭЪТИБОРДА

Қабулда жами 263 на-
фар фуқаронинг ер-мулк, 
уй-жой, ишга жойлашиш, 
тиббиёт, таълим, пенсия 
ва ижтимоий ҳимояга оид 
мурожаат ва таклифлари 
эшитилди. Ҳар бир фуқаро-
нинг ариза ва шикоятлари 
алоҳида ўрганилиб, ташки-
лот ва идоралар мутасад-
дилари иштирокида ҳал 
этиш чоралари кўрилди.

Хусусан, 50 нафарга 
яқин фуқаронинг мурожаа-
тига шу ернинг ўзида ечим 
топилди. Қолган масалалар 
бўйича эса аниқ муддатлар 
белгиланиб, масъуллар на-
зоратига олинди.

– Маҳалламизга ичим-
лик суви етиб келмаган, 
– дейди бўстонлиқлик Рих-
си Мираҳмедова. – Бир 
муддат аввал сув келиши 

учун қувурлар ўрнатил-
ган эди. Аммо вақт ўти-
ши билан улар ёрилиб 
кетди. Натижада аҳоли 
ҳозиргача ичимлик суви 
йўқлигидан қийналяпти. 
Бугун мурожаатимни 
тинглаб, ёрдам бериш-
га ваъда қилишди. Умид 
қиламанки, муаммо тез 
орада ҳал бўлади.

Дарҳақиқат, ичимлик 
суви билан боғлиқ му-
аммо вилоятнинг айрим 

ҳудудларида долзарблиги-
ча қолмоқда. Вилоят ҳоки-
ми тегишли ташкилотларга 
бу масала бўйича зудлик 
билан чора кўришни топ-
ширди.
Меҳриддин ИБРАГИМОВ,

“Тошкент ҳақиқати” 
мухбири

Жалолиддин ЭСОНОВ 
олган суратлар

(Давоми. Бошланиши 1-саҳифада)

Ўзбекистон Республикаси Президенти Шавкат Мирзиёев энг азиз умуммил-
лий байрамимиз – Ватанимиз мустақиллиги эълон қилинганининг 34 йиллиги-
ни нишонлаш арафасида давлатимиз томонидан олиб борилаётган гуманистик 
сиёсатнинг амалий тасдиғи сифатида “Жазо муддатини ўтаётган, қилмишига 
чин кўнгилдан пушаймон бўлган ва тузалиш йўлига қатъий ўтган бир гуруҳ 
шахсларни афв этиш тўғрисида”ги Фармонни имзолади.

Тошкент вилояти 
Халқ қабулхонасида 
навбатдаги сайёр қа
бул ўтказилди. 

Унда Тошкент ви-
лояти ҳокими Зойир 
Мирзаев ва тегишли 
соҳа мутасаддилари 
иштирок этишди.

 Сайёр қабул

Ҳали айтганимиздек, “Далварзин”-
дан туман маркази ҳисобланган За-
фар шаҳарчасига етиб борарканмиз, 
катта чорраҳада бизларни самимий 
табассум билан давлатимиз раҳбари 
кутиб оладилар. Бу муболаға эмас! 
Чунки шу чорраҳага ўрнатилган ул-
кан суратда муҳтарам Президенти-
миз Шавкат Миромонович Мирзиёев 
бутун Бекобод тумани аҳлига қараб, 
“Мен сизлар билан доим биргаман, 
барча амалга ошираётган эзгу ишла-
рингизни ҳамиша кузатиб турибман!” 
дегандек ўткир нигоҳ ва бетакрор та-
бассум билан боқиб турадилар.

Тўғриси, бу самимий табассум-
ни кўриш нафақат бизларга, балки 
бутун туманимиз халқига ҳам куч, 
ҳам ишонч, ҳам мадор, ҳам ифтихор 
бағишлайди.

Ёши улуғлар яхши эслаймиз, 
муҳтарам Президентимиз Бош вазир 
бўлиб ишлаб юрган кезларида Беко-
бод туманига жуда кўп келганлар. Бу 
ернинг ҳар бир қаричини, ҳар бир кон-
турни, одамларининг феъл-атворини, 
ҳудуднинг ўзига хос табиатини биздан 
ҳам кўра яхшироқ биладилар. У “Ача-
майли” ё “Хос” маҳалласи бўладими, 
“Далварзин” ё “Қолғонсир” маҳалла-
сими, хуллас, 51 та маҳалланинг ҳам-
масини қадамма-қадам бориб кўр-
ганлар, одамларни эски қадрдондек 
ёнларига олиб суҳбатлашганлар, ҳу-
дуднинг энг оғир нуқталарини шахсан 
ўзлари ўрганиб, муаммоларга доим 
ечим топганлар. 

Тожикистон билан 86 километр 
чегарани пиёда юриб, сарҳадларни 
мустаҳкамлаш, чегарадаги хонадон-
ларни кўчириш ва уларни уй-жой 
билан таъминлаш ишларига шахсан 
ўзлари бош-қош бўлганлар. Буларни 
унутиб бўладими ахир?

У пайтларда қўшнилардан сув 
олишнинг нақадар оғирлигини ҳозир 
эсласак, бунинг учун у киши қанчалар 
машаққат чекканларини чуқур ҳис 
қиламиз. Лекин биз кексалар у киши-
нинг чўлли ҳудудларимизга, айниқса, 
бекободликларга меҳри ўзгача экан-
лигини ҳамиша сезиб турардик.

Шу кунларда, давлатимиз раҳ-
барининг бизларга ғамхўрлик ва 
эътиборларининг олий намунаси си-
фатида Бекобод туманини комплекс 
ижтимоий-иқтисодий ривожланти-
риш бўйича тарихий қарорларидан 
ҳаммамиз, туманда яшаётган ёш-у 
қари бирдек руҳланиб юрибмиз. Эски 
замонлар-ку майли, аммо яқин-яқин-
гача ҳам тузукроқ эътибор кўрмаган, 
қолоқ туман деб қараб келинган, пой-
тахтдан юз чақиримгина берида бўл-
са ҳам, ривожланишдан анча ортда 
қолиб кетган бир ҳудудга шунча меҳр, 
шунча эътибор, буёғини ҳам дангал 
айтганда, шунча маблағни ким бериб-
ди, дейсиз?

Шу қарор сабаб бутун Бекобод 
тумани улкан қурилиш-бунёдкорлик 
майдонига айланиб, ҳали сайил­
гоҳлар, ҳали спорт мажмуалари, 
боғчаю мактаблар қурила бошланса, 
бир томонда етти аждодимиз ҳам 
кўрмаган, уларга фақат орзу бўлиб 
қолган оқова сув тармоқлари тортил-
са, асфальт бўлмаган кўчаю йўллар 
қолмаса, минглаб эскирган симёғоч-
лар тўлиқ янги бетон устунларга ал-
маштирилаётган бўлса, очиғи, ақлинг 
шошиб қолар экан. 

Илгари денг, телевизордан қайси-
дир жойда баланд бино-иморатлар 
кўтарилганини кўрсатишса, юрагимиз 
бир орзиқиб қўярди. “Ҳа, энди кўр-
кам ва баланд иншоотлар марказлар 
учун-да, бизнинг чекка туманга ким 
қўйибди...” деб ўзимизни ҳам овутар-
дик, ҳам совутардик. 

Энди нақ туман марказига “Янги 
Бекобод сити” массиви тушармиш, 
шу ерда йигирма минг аҳоли учун 
уй-жойдан тортиб, гузару спорт ком-
плекслари, сайилгоҳлару сув ҳав-
залари, ёшлар марказию мактаб ва 
боғчалар қурилармиш, деган овозани 
эшитиб лол қолдик. Аллақачон мута-
хассислар ва архитекторлар лойиҳа-
лаш ишларини қизғин бошлаб юбо-
ришди ҳам.

Тўғри, Сирдарёмиз бор эди, ту-
манимизнинг қоқ ўртасидан оқиб 

ўтарди. Аммо гапнинг 
индаллосини айтган-
да, олдингдан оққан 
сувнинг қадри йўқ экан-
да. Биз учун ҳозиргача 
овлоқ ва қамиш босиб 
ётган дарё соҳиллари 

оддий ҳол эди, нари бор-
са набираларимиз мол-

қўй боқарди. Энди эса, 
шу соҳилларга катта куч ва 

молиявий манбалар йўнал-
тириб, 300 ўринли болалар 

оромгоҳи, дам олиш масканла-
ри, дарёбўйи сайилгоҳлари каби 

ўнлаб янги иншоотлар барпо эти-
лиши бутун халқимизнинг руҳиятига 

малҳам бўлмоқда. 
Минг афсуски, у чеккасидан бу 

чеккасигача 100 километрдан зиёд, 
аҳолиси 170 мингдан ортиқ ҳудудда 
ҳозиргача биронта бозор йўқ эди. 

Одамларнинг хоҳиш-истакларини 
инобатга олиб, ушбу қарор билан 
бира тўла иккита замонавий типдаги 
бозорлар барпо этилиши халқимиз 
учун чинакам хурсандчилик бўлди.

Босқичма-босқич бунёд этилаёт-
ган, барча шароитларга эга маҳалла 
гузарлари, олис ва чекка маҳалла-
ларгача автобус қатновларининг мун-
тазам йўлга қўйилаётгани тумани-
мизда ҳақиқатда халқни рози қилиш 
ва инсон қадрини улуғлаш бўйича 
тизимли ва амалий ишлар бошланга-
нини кўрсатади.

Шу ўринда яна бир армонимиз 
орзуга айланиб, орзуимиз реалликка 
кўчиб, бундан 40 йил аввал лойиҳаси 
чизилиб, иш бошлаб кейин ташлаб 
қўйилган Сирдарё устидаги кўприк-
ни айтмасак бўлмайди. Давлатимиз 
раҳбарининг энг олис ва чекка ҳудуд-
лардаги халқни қийнайдиган энг но-
зик муаммоларни ҳам билишларига 
қойил қолмай илож йўқ. Улар имзо-
лаган қарорда бу масала акс этиши 
билан, аҳолимизнинг эсидан ҳам 
чиқиб кетган, орзу ҳам қилмай қўйган 
ўша кўприк ва унга туташ 6 километр 
йўл жадал суръатларда қурила бош­
ланди.

Кўприк бўлса кўприк-да, дейишин-
гиз мумкин, аммо бу халқимиз учун 
ғоят қадрли иншоотдир. Нега дей-
сизми? Тумандаги 170 мингдан зиёд 
аҳолининг 7 та маҳаллада яшовчи 
қарийб қирқ минг нафари Сирдарё-
нинг нариги томонида яшайди. Туман 
марказига иш биланми, тўйгами, бо-
зор-ўчаргами келса, олтмиш-етмиш 
километр йўл босиб, Бекобод шаҳри 
ичидан айланиб ўтиларди. Яқин фур-
сатларда ушбу кўприк фойдаланишга 
топширилса, туман маркази билан 
масофа икки баробар қисқаради, 
одамларнинг қанча вақти ва маблағи, 
асаби тежалади, илгари ота-онасини, 
ака-укасини, қуда-андасини бир ойда 
кўргани келадиганлар энди ҳар ҳаф-
та келаверади, кўнгиллар яқинлаша-
ди, меҳрлар туташади...

Туманимиз ташкил топганига ке-
ласи йил роппа-роса юз йил тўлади. 
Аммо бу масканда азалдан ота-бобо-
ларимиз минг йиллардан бери яшаб, 
зироат ва чорвачилик, ҳунармандчи-
лик билан шуғулланиб келганлар.

 Бунга, тарихи ўн асрга бориб 
тақаладиган “Бузрук ота”, “Темиратки 
ота”, “Қизил мачит” каби муқаддас қа-
дамжоларимиз, қадимий “Дарварзин” 
мавзеси гувоҳлик беради. Бобур Мир-
зо ҳам бу гўшани “Бобурнома”да икки 
бор қайд этиб, таърифини келтирган-
лар. Бекободликлар ҳам худди шу 
азиз ва мўътабар масканлар сингари 

йиллар шамолида тобланиб, феълу 
атвори сайқалланиб келмоқда.

Бугун замон шиддат билан кеч-
моқда. Замонавий касб ва илмларни 
эгаллашни даврнинг ўзи тақозо қил-
моқда. Биз кетмон чопган бўлсак, янги 
авлод илғор технологиялар билан 
ишламоқда. Тушимизга ҳам кирмаган 
тезкорлик билан дунёга боғланмоқда. 
Невараларга “Ай-Ти” нима деб сўра-
сак, “Эҳ, бобожон, соддасиз-да, бу 
илғор ахборот технологияси”, дейди. 
Биз нуронийлар “ҳа” деб қўямиз улар-
нинг қўлидаги шапалоқдай телефон-
ларига қараб.

Қарорда туман марказида “Ай-Ти” 
маркази барпо этилиб, у ерда юзлаб 
ёшлар ўзи яратган замонавий техно-
логия маҳсулотларини, дастурларини 
ва хизматларини дунёга сотиши мум-
кин экан.

Аммо бизнинг қувонганимиз ундан 

ҳам яхшироқ сабаб учун, яъни мана 
шу янгиланишлар туфайли кўчада 
бекор санғиб юрган ёшлар деярли 
қолмади. Ҳаммаси ё касб-ҳунар эгал-
лаш ёки тил ўрганиш билан машғул. 
Бунинг ортида эса, мунтазам ва ҳа-
лол даромад, оилалардаги фаро-
вон ҳаёт, маҳаллаларда жиноятлар 
камайиши, ёшларнинг ўзига бўлган 
ишончи ортиши, оилалар мустаҳкам 
бўлиши каби кўплаб ижтимоий маса-
лалар ҳам ўз-ўзидан ҳал бўлаверади.

Муҳтарам Юртбошимиз томонла-
ридан қарорда бежиз туманни кам-
бағаллик ва ишсизликдан ҳоли ҳудуд­
га айлантириш тўғрисида зарурий 
кўрсатмалар берилмаган. 

Аҳолини тадбиркорликка жалб 
қилиш, шунингдек, саноат, қишлоқ хў-
жалиги ва хизмат кўрсатиш соҳасида 
янги ишга тушаётган лойиҳаларда иш 
ўринлари яратиш, бунинг натижасида 
одамларимизни, айниқса, ёшларни 
доимий даромад билан таъминлаш 
устувор вазифалардан бири этиб 
белгиланган. Чунки меҳнат ва илм 
билан банд бўлган, иш билан таъмин-
ланган, эртасига мустаҳкам ишончи 
бўлган ёшлардан ҳеч қачон ёмонлик 
чиқмайди, дастурхони тўкин, рўзғори 
бутун бўлади. Қут-барака аримайди.

Шу ўринда, одамларни ерга бўл-
ган муносабати ҳам ўзгарди. Ҳозирга 
қадар унумдорлиги паст ерларга пах-
та ва ғалла экилаверарди. Ҳосил эса, 
кутилгандек бўлмасди. Энди қарорда 
кўзда тутилгандек, 6,8 минг гектар 
майдонда пахта ва ғаллани қисқар-

тириб, боғ яратиш, картошкачилик ва 
сабзавотчиликка ихтисослаштиришга 
ажратилиши айни муддао бўлди.

Аҳолига ўз томорқаларидан унум-
ли фойдаланиш учун керак шароит 
яратиб берилмоқда. Шу кунларда 
туманимизга келган киши одамлар 
меҳнатидан яшнаб турган далаларни 
ва томорқаларни кўриб баҳри-дили 
очилади.

Шунча ер майдонлари ва имкони-
ятлар бўлатуриб, ҳозиргача ҳеч ким 
паррандачилик билан жиддий шуғул-
ланмасди. Ҳар бири 100-200 минг 
бошдан парранда боқишга, гўшт ва 
тухум етиштиришга ихтисослашган 
3 та комплекс қурилиши туманнинг 
иқтисодий салоҳиятини ошириш ва 
озиқ-овқат хавфсизлигини таъмин-
лашга хизмат қилади.

Туманда кетма-кет очилаётган қа-
тор банк офислари бундай ишларни 

амалга ошириш учун халққа кўмакчи 
ва хайрихоҳ бўлаётгани қувонарли. 

Сўнгги йилларда Юртбошимиз-
нинг қатъий сиёсий иродалари билан 
Ўзбекистонимиз дунёга тўлиқ очилди, 
жаҳон ҳамжамияти юртимизга чина-
кам ишонч ва дўстлик кўзи билан қа-
рай бошлади. 

Айниқса, яқин қўшничилик му-
носабатлари мутлақо янги босқичга 
кўтарилиб, қардош ва қондош қўш-
ни давлатлар билан муносабатимиз 
том маънода яхшиланди. Стратегик 
шериклик даражасига чиқди. Буни, 
айниқса, биз – чегара ҳудудларда 
яшайдиган аҳоли кўпроқ ҳис қилдик. 
Авваллари ўзаро борди-келди, сав-
до-сотиқ, дўстлик-биродарлик бир 
қадар узилиб қолган бўлса, эндилик-
да қўшниларимиз билан эмин-эркин 
савдо-иқтисодий, маданий-гуманитар 
соҳаларда узоқ вақт узилиб қолган 
ришталар қайта боғланди. Буни бар-
ча кўриб-билиб турибди.

Куни кеча муҳтарам Президенти-
миз Туркманистоннинг олий мукофо-
ти – “Ҳамкорликни ривожлантиришга 
қўшган ҳиссаси учун” ордени билан 
мукофотланганларини кўриб, бутун 
халқимиз қаторида бизнинг ҳам қал-
бимиз тоғдай кўтарилди.

Бундан ташқари, донишманд 
Юртбошимиз нафақат халқимизнинг, 
балки бутун дунёдаги жафокаш ин-
сонларнинг ҳам ташвишини ўйлаб, 
жаҳон ҳамжамиятига олий инсоний-
лик намунасини кўрсатдилар. Куни 
кеча уруш ва зиддиятларда бениҳоя 

азият чекаётган Фаластин халқига 
беминнат мурувват қўлини чўзиб, 
уларга ҳар томонлама кўмак бериш 
бўйича фармонни имзоладилар. 
Фаластинликларни юртимизга олиб 
келиб, уларга ижтимоий, тиббий, 
психологик ёрдамлар кўрсатиш, фар-
зандларини мактабларда ўқитиш, 
умуман, чинакам инсонийлик тамо­
йиллари билан уларнинг дардига ше-
рик бўлиш даркорлигини яна бир бор 
барчага уқтирдилар. Бу – том маъно-
да бутун дунё учун инсонийлик дарси 
бўлди.

Бекобод туманимиз қўшни То-
жикистон Республикаси билан оз-
мас-кўпмас 86 километрлик чегарада 
туташ ва ёндошдир. Бизнинг далаю 
боғларимиз уларнинг тоғу қирлари 
билан туташган, бир-биримизга кафт-
дек намоён. Шундай экан, минг йил-
лар бир осмон остида аҳил ва иноқ 

яшаб келган жондош элларнинг асил 
қўшничилик, чин биродарлик, ўзаро 
манфаатли ва узоқ муддатли муно-
сабатларини мустаҳкамлаш фақат ва 
фақат наф келтиради. 

Буни жуда тўғри ҳис қилган муҳта-
рам Президентимиз минтақадаги 
барча мамлакатлар ўртасидаги ўза-
ро тушунмовчиликларга тўла барҳам 
бердилар, дўстлик ва ҳамжиҳатлик 
руҳи кучаймоқда, борди-келдилар 
эмин-эркин амалга оширилмоқда.

Ҳудудимизда жойлашган “Ойбек” 
божхона пости ёнидаги 34 гектар 
майдонда эркин савдо зонаси ва ло-
гистика маркази барпо этилаётгани 
ҳам ана шу илиқ муносабатларнинг 
яққол далилидир.

Қарийб 400 гектар майдонда 
бунёд этилаётган саноат зонасининг 
таърифи эса, ўзи бир мавзу. Биз – 
Бекобод тумани аҳли бундан бениҳоя 
хурсандмиз, чунки бунинг ўзига хос 
сабаблари бор, албатта.

Биринчидан, узоқ йиллар фақат 
қишлоқ хўжалиги билан боғланиб қол-
ган туман, ва ниҳоят, саноатлашган 
ҳудудга айлана бошлайди. Иккинчи-
дан, саноат зонасида қад ростлаётган 
турфа хил иншоотлар туман инфра-
тузилмаси ва қиёфасига ижобий тус 
беради. Учинчидан, бу ерда ишлаб 
чиқариш ва тадбиркорлик ривожлан-
гани сари туман, қолаверса, вилоят 
ва республика иқтисодиётига муно-
сиб ҳисса қўшилади. Тўртинчидан, 
туманга хорижий инвестиция оқими 
кўпаяди. Ниҳоят, бешинчидан, амалга 

оширилаётган янги лойиҳаларда энг 
аввало туман аҳолиси, ёшлари, ўзи-
мизнинг қоракўзлар меҳнат қилиша-
ди. Бу, минглаб ишсизлар бандлиги 
таъминланиб, хонадонларга қут-ба-
рака киради, одамларнинг яшаш 
шароитлари ва даромадлари янада 
яхшиланиб, уларнинг ислоҳотлардан 
рози бўлиш ҳисси ортади, дегани.

Яқин орада Тошкентдан Паркент-
га, Андижон марказидан Хонобод 
шаҳрига поездлар қатнови йўлга 
қўйилганини эшитиб, туманларга 
ҳам темирйўл тортса бўларкан-да, 
деб ўйлагандик. Ҳеч қанча фурсат 
ўтмай, “Энди Бекобод туманидан 
пойтахтга электр поездлар юраркан”, 
деган хушхабарни эшитдик. Қарорда 
ўз аксини топган ушбу масала ҳаде-
май амалга ошса, пойтахтга ўқишга, 
ишга қийналиб қатнаб юрган, ёзнинг 
жазирамасию қишнинг аёзида маши-
на кутиб асабийлашган одамлар учун 
мисли кўрилмаган қулайлик бўлади.

Тўғриси, биз нуронийлар Муҳта-
рам Президентимизни пойтахтдан 
Бекободга поездда келишларини ва 
у кишини темирйўл вокзалида кутиб 
олишни қанчалар орзу қилганмиз. 
Иншооллоҳ, ушбу ниятимиз ҳам яқин 
бир-икки йилда амалга ошади.

Халқимиз учун қулайликларнинг 
навбатдагиси соғлиқни сақлаш соҳа-
сида амалга ошмоқда. Ўтган уч ойда 
туман тиббиёт бирлашмасида юраги-
да туғма нуқсони бўлган болаларда 
ноёб ва мураккаб жарроҳлик амали-
ётлари муваффақиятли ўтказилди. 
Ҳозиргача фақат республика даража-
сида амалга ошириб келинган бундай 
операциялар туманда ҳам бошланга-
ни муҳтарам Президентимизнинг соғ-
лиқни сақлаш тизимини аҳолига яқин-
лаштириш мақсадларига тўла мос 
келади. Яқинда тиббиёт бирлашма-
мизда кўп тармоқли болалар тиббиёт 
маркази очилгани, олис ва чекка ҳуд-
дудлар аҳолиси учун ҳам мунтазам 
тиббий кўриклар ташкил этилаётгани 
ушбу фикримиз далилидир.

Яна бир нарсани қувонч билан ай-
тишимиз керакки, туманимизда ҳар 
куни адабиёт, санъат ва китобхонлик 
байрами бўлмоқда. “Ҳар мактабга 
100 китоб” лойиҳаси доирасида пой-
тахтдан ташриф буюрган таниқли 
шоир ва ёзувчилар, эл суйган санъат-
корлар, олим ва зиёлилар тумандаги 
62 мактабга жами 6 минг 200 номда-
ги китоблар жамланмасини туҳфа 
этдилар. Бу тадбирлар “Долзарб 90 
кун” лойиҳаси билан ҳамоҳанг тарзда 
ўтаётгани учун, катта адабиёт бай-
рамига, қизғин учрашувларга уланиб 
кетмоқда.

Бундай хайрли ўзгаришларнинг 
бари бизнинг қалбимизни тоғдай юк-
салтиради, эртанги кунга умидни, 
қалбимиздаги хотиржамликни, дили-
миздаги қувончни яна оширади.

Ижобий янгиланишларнинг санаб 
саноғига етолмаймиз. Кечқурун уйга 
кириб, тонгда кўчага чиққунимизча 
қайсидир бир маҳаллада, қайсидир 
муассасада янгилик содир бўляпти.

Оқшом қуп-қуруқ турган майдон-
ларда эртасига янги бир қурилиш 
ишлари бошланяпти. Буларнинг ҳам-
маси Бекобод тумани аҳолиси учун 
бўлаётгани, қарор ижроси сўзсиз таъ-
минланаётганидан бағоят шодмиз.

Шу боис ҳам, туманнинг кексала-
ри муҳтарам Президентимизни дуо 
қилаётган бўлишса, ёшлари ўзлари-
га яратилаётган чексиз шароитларни 
кўриб белни маҳкам боғламоқдалар. 
Ростдан ҳам, Бекобод тумани учун, 
туман аҳли учун чинакам яшаш ва 
меҳнат қилиш, меҳнатларининг роҳа-
тини кўриш фурсати келди. 

Ғамхўр Юртбошимиз шунча ша-
роитларни яратиб бериб турганла-
рида, бизлар фидойи меҳнат қилма-
сак, қўлни қўлга, дилни дилга боғлаб 
Ватан учун, унинг иқтисодий қудрати 
учун муносиб ҳисса қўшмасак, фуқа-
ролик бурчимизга ҳам, виждон амри-
га ҳам, муқаддас қадриятларимизга 
ҳам тўғри келмайди.

Туман марказида барчамиз учун 
азиз Президентимизнинг самимий ку-
либ турган  сиймоларига боқиб, ўзи-
мизча шундай ваъда берамиз: “Сиз 
бизларга ишонинг, муҳтарам Прези-
дент, туманимизни гуллаб-яшнатиш 
учун ҳамиша сиздан куч ва қудрат 
оламиз. Бундан бу ёғига Бекобод ту-
манидан кўнглингиз тўқ бўлсин! Сиз 
бизларга улуғ эътибор қаратдингиз, 
биз бутун туман жамоатчилиги ва 
халқи сизга фидокорона меҳнатимиз 
ва чинакам садоқатимиз билан жавоб 
берамиз!”

Жалолхўжа БЎРИХЎЖАЕВ,
“Нуроний” жамғармаси 

туман бўлими раиси
Қосимжон ЁҚУБОВ,

Ўзбекистон Республикаси 
халқ ўқитувчиси,

“Фидокорона хизматлари 
учун” ордени соҳиби

Гулчеҳра РИСҚУЛОВА,
“Қуштамғали” маҳалла 

фуқаролар йиғини раиси
“Дўстлик” ордени соҳиби,

Халқ депутатлари туман 
Кенгаши депутати

ЎзА

Инсон боласи яхши шароит-
га тез кўникади, худди аввалдан 
ҳаммаси шундай тургандек, санаб 
саноғига етиб бўлмас янгиланиш
лар олдиндан ҳаётимизда бўл-
гандек, ортдаги воқеаларни осон 
унутади. Аммо, инсоф билан 
айтганда, бу қулайликлар яра-
тилгунча, халқнинг бугуни ке-
чаги кунидан яхши бўлгунча, 
қанча одамнинг сочи оқар-
ганини, кун-у тун ором 
билмай заҳмат чек-
канини ҳеч қачон 
эсдан чиқармас-
лик керак.

Ҳар куни тонг салқинида уч-тўрт нуроний қизил-сариқ рангли, 
пишиқ-пухта қурилган пиёдалар йўлакчасига тушиб олиб, “Далвар-
зин” даҳасидан то туман марказигача бориб-қайтиб, дилдан суҳ-
батлашишни одат қилдик. Илгари машиналарнинг тиғиз 
ҳаракатидан чўчиб, чанг босган тутқатор тагидан – 
тупроқ кечиб юришга мажбур эдик. Чанг йўлда 

сайр қилиш кимга ёқарди... Шунгами, наҳор-
ги ошданми, бирон юмушданми қайтар-
диг-у, ҳаммамиз тезгина хайрлашиб 
уй-уйимизга кириб кетардик. Ҳозир 
эса, тонг шабадасида, хавфсиз ва 
кенг-мўл йўлакчадан юриб, гурун-
гимиз қизигандан-қизиб, беш-олти 
километр масофани қандай босиб 
ўтганимизни билмай қоламиз.

 Асрларга татигулик буюк эътибор

ЯНГИ ТАРА££И¡Т БОШЛАНДИ
БЕКОБОД ТУМАНИДА



1926 йил 29 сентябрда ташкил этилган 
туманда бугунги кунда 51 та маҳаллада 205 
мингдан ортиқ аҳоли яшайди. Сўнгги йиллар-
да туман ҳудудида маҳалла инфратузилма-
сини ривожлантиришга катта эътибор қара-
тилмоқда. Хусусан, “Гулбаҳор”, “Ифтихор” 
ва “Ғалаба” маҳаллалари учун янги бинолар 
қурилиб, фойдаланишга топширилди.

Шунингдек, маҳаллаларнинг даромад 
манбалари мустақил равишда шаклланти-
рилиб, маблағлар аҳолининг кундалик эҳти-
ёжлари йўлида сарфланмоқда. Жумладан, 
кўчаларга 152 та тунги ёритгич ўрнатилди, 
151 тонна асфальт ётқизилиб, ички йўллар 
таъмирланди, 49 та маҳалла биносига қуёш 
панеллари ўрнатилди.

ФУТБОЛ 
АКАДЕМИЯСИ

Туманда фаолият юритаётган вилоят “Фут-
бол академияси” 2008 йилдан буён юртимизда 
мазкур спорт турининг ривожланишига муно-
сиб ҳисса қўшиб келмоқда. Бугун академияда 
50 нафар ходим, шу жумладан, 17 нафар юқо-
ри лицензияли мураббийлар ёшларга футбол 
ўйинининг сирларини ўргатишмоқда. 5 гектар 
майдонда барпо этилган замонавий спорт 
мажмуасида 2 та табиий, 2 та сунъий, 1 та ёпиқ 
футбол майдонлари, фитнес ва тренажёр зал-
лари, ёшлар учун тураржойлар бўлиб, барча 
шарт-шароитлар яратилган.

Президент қарорига кўра, академия 17,4 
млрд. сўм маблағ эвазига қурилган, ҳозирда 
бу ерда 133 нафар спортчи шуғулланади.

ИНВЕСТИЦИЯ
Эътиборли жиҳати, 2025 йилнинг ян-

варь-июнь ойларида туманда 1 трлн. 370 
млрд. сўмлик саноат маҳсулотлари ишлаб 

чиқарилиб, ўтган йилга нисбатан ўсиш суръа-
ти 102,3 фоизни ташкил этди. Бунда туманда-
ги корхоналарнинг ҳиссаси катта. Жумладан, 
“Yesherti kimya” МЧЖда автомобиль саноати 
учун кимёвий воситалар ишлаб чиқарила-
ди. Ушбу лойиҳанинг умумий қиймати 3 млн. 
АҚШ долларини ташкил этади.

Шунингдек, жорий йилда туманда қиймати 
358 млрд. сўмлик 21 та янги лойиҳа ишга ту-
ширилиши режалаштирилган. Бу орқали яна 
1 минг 731 нафар аҳоли иш билан таъминла-
нади. Ўтган ойлар давомида тўғридан-тўғри 
хорижий инвестициялар 94,5 млн. АҚШ дол-
ларига етди, бу эса режадан икки баробар 
кўп. Туманда етиштирилаётган маҳсулотлар 
хорижий бозорда ҳам ўз ўрнини топиб, 42,2 
млн. долларлик маҳсулот экспорт қилинди.

БУНЁДКОРЛИК
2025 йилда туманда таълим ва соғлиқ-

ни сақлаш объектларини қуришга ҳам кат-
та эътибор қаратилди. Хусусан, “Гулбаҳор” 
маҳалласидаги 1-умумтаълим мактабининг 
900 ўринли асосий биноси капитал таъ-
мирланди, қўшимча 480 ўринли янги бино 
қурилди. “Халқобод” маҳалласида эса мар-
казий поликлиника қошида 3 қаватли янги 
бино барпо этилмоқда. Шунингдек, Гулбаҳор 
шаҳарчасида 60 хонадонли кўп қаватли уй 
фойдаланишга топширилди.

– Бу йилги мустақиллик байрами оила 
аъзоларимиз учун қувончли бўлди, – дейди 
янги хонадон соҳибаси Ўриной Худойберди-
ева. – Мазкур уйнинг пойдеворидан то бит-
гунича барча ишлар кўз олдимизда 
бажарилди. Хонадоннинг пишиқ, 
мустаҳкамлигига ишонганимиз 
учун харид қилдик.

БОЛАЛАРГА 
ҒАМХЎРЛИК – 
КЕЛАЖАККА 

САРМОЯ!
Туманда болаларнинг мактабгача таъ-

лимга қамрови йилдан-йилга оширилмоқда. 
Жорий йил якунига қадар қамров даражаси 
58 фоиздан ортиши кутилмоқда. Куни кеча 
"Кескин" маҳалласида "Бинафша" номли 
оилавий нодавлат мактабгача таълим ташки-
лоти фойдаланишга топширилди.

– Муассасамизда 28 нафар бола тарбия­
ланади, – дейди ташкилот раҳба-

ри Озода Маҳкамова. – Боғ-
чамиз замонавий, бу ерда 

кичкинтойлар учун барча 
шароитлар яратилган. 

Кам таъминланган 
оила фарзандлари-
ни имтиёзли қабул 
қиляпмиз. Бундан 
ота-оналар ҳам 
хурсанд.

Пресс-тур яку-
нида кўрганлари-

миздан шундай хуло-
сага келдик: Янгийўл 

том маънода янгилан-
моқда. Кенг кўламли ис-

лоҳотлар ва бунёдкорликлар 
туманнинг барқарор ривожлани-

шини таъминламоқда. Энг муҳими, янги 
ишлаб чиқариш корхоналари, замонавий 
спорт мажмуалари, таълим ва тиббиёт му-
ассасалари, маҳалла инфратузилмасидаги 
янгиланишларнинг барчаси аҳолининг фаро-
вон яшашига хизмат қилади.

Нигора ЎРОЛОВА,
"Тошкент ҳақиқати" мухбири

Жалолиддин ЭСОНОВ олган суратлар

 Пресс-тур

Мустақиллигимиз-
нинг 34 йиллик байра-

ми арафасида Янгийўл 
туманида бир қатор янги 

объектлар ишга туширилди. 
Шу муносабат билан туман 
ҳокимлиги томонидан омма-

вий ахборот воситалари 
ходимлари учун пресс-

тур ташкил этилди.

Доимий аҳоли сони
Тошкент вилоятида доимий аҳоли сони 2025 

йил 1 июль ҳолатига кўра, 3 134,1 минг кишини 
ташкил этиб, ўтган йилнинг мос даврига нисбатан 
54 638 кишига ёки 1,8 фоизга кўпайди. Доимий 
яшаш ҳудуди бўйича шаҳар жойларда 1 564,5 
минг киши (жами аҳоли сонига нисбатан 49,9 
фоиз), қишлоқ жойларда эса 1 569,6 киши (50,1 
фоиз) истиқомат қилмоқда.

Аёллар сони 1 560,9 кишини, эркаклар эса 1 
573,2 кишини ташкил этмоқда.

Ташқи савдо айланмаси
2025 йилнинг январь-июнь ойларида вилоят­

нинг ташқи савдо айланмаси 3,1 млрд. АҚШ 
долларига етди. Бу кўрсаткич ўтган йилнинг мос 
даврига нисбатан 390,5 млн. АҚШ долларига 
ёки 14,6 фоизга кўпайди. Вилоят жаҳоннинг 102 
мамлакати билан савдо алоқаларини амалга 
ошириб келмоқда. ТСАнинг нисбатан салмоқли 
ҳиссаси Хитой Халқ Республикасида (29 фоиз), 
Россия Федерациясида (26,5 фоиз), Қозоғистонда 
(11,7 фоиз), Туркияда (5,6 фоиз) ва Қирғизистон 
Республикасида (2,8 фоиз) қайд этилган.

Саноатнинг асосий 
кўрсаткичлари

2025 йилнинг январь-июнь ойларида вилоят кор-
хоналари томонидан 72,2 трлн. сўмлик саноат маҳ-
сулотлари ишлаб чиқарилган бўлиб, ўтган йилнинг 
мос даврига нисбатан саноат ишлаб чиқаришининг 
физик ҳажми индекси 105,7 фоизни ташкил этди.

Қурилиш ишлари
Вилоятда 2025 йилнинг январь-июнь ойлари-

да жами 16,8 трлн. сўмлик қурилиш ишлари бажа-
рилиб, ўтган йилнинг мос даврига нисбатан 118,3 
фоизни ташкил этди. Шундан, кичик корхона ва 

микрофирмалар томонидан бажарилган қурилиш 
ишлари ҳиссасига жами қурилиш ишлари ҳажми-
нинг 47,8 фоизи тўғри келиб, улар ҳиссасига тўғри 
келган қурилиш ишлари ҳажми ўтган йилнинг мос 
даврига нисбатан 108,7 фоизни ташкил этган ҳол-
да 8 трлн. сўм миқдорида қайд этилди.

Инвестиция
2025 йил январь-июнь ойларида кичик тадбир-

корлик субъектлари томонидан асосий капиталга 
ўзлаштирилган инвестициялар ҳажми 24,3 трлн. 
сўмни ёки умумий ҳажмидаги улуши 59,8 фоиз-
ни ташкил этди. Ўсиш суръати ўтган йилнинг мос 
даврига нисбатан 138,6 фоизни ташкил қилди.

Корхона ва ташкилотлар сони
2025 йил 1 июль ҳолатига кўра, вилоятда фао-

лият кўрсатаётган корхоналар ва ташкилотлар сони 
(деҳқон ва фермер хўжаликларисиз) 44,4 мингтани 
ташкил этди, шундан 38,1 мингтаси ёки 86 фоизи 
кичик корхона ва микрофирмалардир. 2024 йилнинг 
шу даврига нисбатан корхона ва ташкилотлар 108 
фоизни, жумладан, кичик бизнес ва микрофирма-
ларда – 109,3 фоизни ташкил этди.

Умумий овқатланиш 
корхоналари савдо ҳажми
2025 йилнинг январь-июнь ойларида овқатла-

ниш корхоналарининг савдо айланмаси 6,8 трлн. 
сўмга етди. Ўтган йилнинг мос даврига нисбатан 
11,9 фоизга ошди. Бунда савдо айланмасининг 
78,2 фоиз улуши кичик бизнес ва хусусий тадбир-
корлик субъектлари ҳиссасига тўғри келди.

Қишлоқ хўжалиги
2025 йилнинг январь-июнь ойларида вилоятда 

қишлоқ, ўрмон ва балиқчилик хўжалиги маҳсулот-
ларининг умумий ҳажми 19 616,0 млрд. сўмни, шу 
жумладан, деҳқончилик ва чорвачилик, овчилик 
ва ушбу соҳаларда кўрсатилган хизматлар – 18 
888,6 млрд. сўмни, ўрмон хўжалиги – 597,0 млрд. 
сўмни, балиқчилик хўжалиги – 130,4 млрд. сўмни 
ташкил қилди.

Тошкент вилояти Статистика бошқармаси

акциядорлик жамиятининг кўп минг кишилик 
жамоаси халқимизни энг улуғ, энг азиз байрам –

Мустақиллигимизнинг  34  йиллик
шодиёнаси билан самимий қутлайди!

Барча эзгу ва улуғвор ниятларимиз рўёби 
умримизни безасин!

Юртимиз тинч, осмонимиз мусаффо бўлсин!

ЯнгиланаётганЯнгийўл



 Лойиҳа
“МИССИЯ” БАЖАРИЛДИ,

рекорд янгиланди

Жорий йилнинг 18 август куни Тош-
кент шаҳридаги “Янги Ўзбекистон” 
боғида халқаро миқёсда "Инженерлик 
миссияси" деб номланган лойиҳа дои-
расида мусобақа ўтказилди. Унда юр-
тимизнинг икки минг нафарга яқин ёш 
муҳандислари бир вақтнинг ўзида ро-
бот йиғиш бўйича беллашишди. Нати-
жада, 1 минг 946 нафар иштирокчи ми-
ни-роботларни тўлиқ ва тўғри йиғишга 
муваффақ бўлиб, жаҳон рекордини ян-
гилаб, Гиннес китобига киритилди. 

Бу билан Ўзбекистон аввалги ре-
корд соҳиби Ҳиндистонни ортда қол-
дирди. Ҳиндистонда 2023 йилда 1 минг 
459 нафар ўқувчи робот йиғиб, шу ре-
кордни ўрнатган эди. 

Тадбирда халқаро кузатувчилар, 
жумладан “Guinness World Records”-
нинг расмий вакили Карло Пери Савил 
шахсан қатнашиб, натижаларни рас-
ман тасдиқлади. Унинг сўзларига кўра, 
бу нафақат техник жиҳатдан мураккаб, 
балки логистика, ташкилотчилик ва жа-
моавий ишлаш маданиятини намоён 
этувчи лойиҳа бўлган.

Ўзбекистон Республикаси Олий ва 
ўрта махсус таълим, фан ва инновация­
лар вазири Қ.Шарипов мазкур сертифи-
катни қабул қилар экан, бу ютуқни барча 
ўзбекистонлик ёшларга бағишлади.

Қувонарлиси, ғолиблар орасида Зан-
гиота туманидаги ихтисослаштирилган 
мактабнинг икки нафар ўқувчиси – 15 
ёшли Нажмиддин Алоҳиддинов ва 13 
ёшли Абдулазиз Собиржонов ҳам бор.

– Ўша кунги мусобақа, муҳит ва жа-
раён хотирамда умрбод сақланиб қол-
са керак, – дейди Нажмиддин. – Юрти-
мизнинг турли вилоятларидан келган 
ёшлар билан бир мақсад сари бирла-
шиш, бизда жамоавийлик ва ватанпар-
варлик туйғуларини жўш урдирди. Бу 
ютуққа ҳар бир иштирокчи ўз ҳиссаси-
ни қўшди ва бирлашиб, тарихий нати-
жани қайд этдик.

Нажмиддин робототехника машғу-
лотларидан ташқари, инглиз тили, ма-
тематика ва ментал арифметика билан 
ҳам шуғулланади. У келажакда робото-
техника соҳасида ўқиб, етук мутахас-
сис бўлишни ният қилган.

Абдулазиз Собиржонов ҳам турли 
танловларда қатнашиб, муносиб ўрин-
ларни эгаллаб келарди. Бу галги му-
ваффақиятдан ўзгача таассурот олди.

– Албатта, жуда хурсандман, – дей­
ди Абдулазиз. – Аввалига уддалай 
олармиканман, деб чўчигандим. Лекин 
мусобақа бошлангач, ҳамма нарсани 
унутиб, киришиб кетдим. 

Аслида тадбирдан мақсад фақат 
жаҳон рекордини янгилаш эмас, бал-
ки ёшларимизнинг инновация ва янги 
технологияларга қизиқишини янада 
ошириш, уларни билим ва ижод йўлига 
руҳлантириш эди. Бу каби тадбирлар 
орқали йигит-қизларнинг мамлакати-
миздаги технопарклар, робототехника 
тўгараклари ва илмий марказларга қи-
зиқишлари кучайиши аниқ.

Дарвоқе, бу рекорд ёшларимиз-
дан Ватанимиз мустақиллигининг 
34 йиллик байрамига ажойиб туҳфа 
бўлди.

Нозима РАСУЛОВА, 
“Тошкент ҳақиқати” мухбири

Унда Ўрта Чирчиқ, Оҳан-
гарон, Бўстонлиқ туманлари, 
Нурафшон ва Чирчиқ шаҳар-

ларида яшовчи кам таъмин-
ланган, боқувчисини йўқотган 
ва ижтимоий ҳимояга муҳтож 

оилаларнинг бошланғич 
синфга борадиган 100 нафар 
фарзандларига мактаб фор-
маси жамланмаси ва совға-
лар топширилди.

– Бу ташаббус ижтимо-
ий ҳимояга муҳтож оила-
ларга моддий ва маънавий 
кўмак бериш, болалар янги 

ўқув йилини қувонч билан 
бошлашлари мақсадида 
амалга оширилди, – дейди 
фонднинг вилоят бўлими 
бошқаруви раиси Дилшод 
Шоисманов.

Нигора ЭРКИНБОЕВА
Аббос ЭРГАШЕВ 
олган суратлар

 Ташаббус

 Dil izhori

Yangi o‘quv yilida viloyatimizdagi umumiy 
o‘rta ta’lim maktablariga 57 ming 401 nafar 
o‘quvchi 1-sinfga qabul qilinishi rejalashtiril-
gan bo‘lib, ularga 13 nomdagi “Prezident 
sovg‘asi” jamlanmasi topshiriladi. Sovg‘alar 
karvoni bosqichma-bosqich barcha tu-
man-shaharlardagi maktablarga yetkazil- 
moqda.

Milliy gvardiya TOSHKENT viloyati 
bo‘yicha boshqarmasi bazasida “O‘zbekis-
ton Respublikasi Milliy gvardiyasi qo‘shin-
larida jangovar va maxsus tayyorgarlik 
bo‘yicha amalga oshirilayotgan islohotlar, 
mavjud muammo va takliflar” mavzusida 
respublika ilmiy-amaliy konferensiyasi bo‘lib 
o‘tdi. Unda mutaxassislar ishtirokchilar-
ni jangovar harakatlarning taktik jihatlari 
bo‘yicha ko‘rgazmali o‘quv materiallari bilan 
tanishtirishdi. Sun’iy intellekt, kiberxavfsizlik 
va dronlardan foydalanishning zamonaviy 
ko‘rinishlari namoyish qilindi.

TOSHKENT viloyati hokimining qishloq 
va suv xo‘jaligi masalalari bo‘yicha birinchi 
o‘rinbosari X.Qoraboyev boshchiligidagi 
delegatsiya Rossiyaning bir qator hudud
larida urug‘chilik borasidagi ilg‘or texnologi-
yalar, yangi navlar yaratish tajribasi va ularni 
amaliyotga tatbiq etish imkoniyatlari bilan 
tanishish maqsadida xizmat safarida bo‘lish-
di. Krasnodar shahrida bo‘lib o‘tgan muzo-
karalarda iqlim sharoitimizga mos, yuqori 
hosildor va yangi avlod navlari urug‘liklarini 
ekish uchun shartnomalar tuzildi.

ZANGIOTA tumanidagi yopiq suzish 
havzasida O‘zbekiston kasaba uyushmalari 
Federatsiyasining Toshkent viloyati Ken-
gashi raisi kubogi musobaqasi bo‘lib o‘tdi. 
Bellashuvda 22 ta tuman va shahardan uch-
ta yosh toifasida 66 nafar xotin-qiz ishtirok 
etdi. Yakunda 1-o‘rinni Quyi Chirchiq tumani, 
2-o‘rinni Bekobod shahri, 3-o‘rinni Bo‘ka tu-
mani jamoalari qo‘lga kiritdi.

OHANGARON shahri hokimi M.Rajabboyev 
boshchiligida kam ta’minlangan va ehtiyoj
mand oilalarning 34 nafar farzandlariga sun-
nat to‘yi marosimi o‘tkazildi. Tadbirda shahar 
mutasaddilari, nuroniylar, jamoatchilik vakil-
lari va to‘y bolalarning oila a’zolari ishtirok 
etishdi. Kichkintoylar uchun dasturxon yozi
lib, esdalik sovg‘alar topshirildi.

Бола қувончи – олам қувончи
Мамлакатимиз мустақиллигининг 34 йилли-

ги ҳамда янги ўқув йилининг бошланиши му-
носабати билан Ўзбекистон “Маҳалла” хайрия 
жамоат фондининг вилоят бўлими томонидан 
эҳтиёжманд оилалар фарзандлари учун хай-
рия тадбири ташкил этилди.

Viloyat 
bo‘ylab

Янги Ўзбекистонимиз 
янада гуллаб-яшнайверсин!

Мустаºиллигимиз 
абадий бўлсин!

Тошкент  вилояти  ҳокимлиги
барча юртдошларимизни Ўзбекистон Республикаси
давлат Мустақиллигининг 34 йиллик байрами

билан муборакбод этади!
Юртимиз равнақи ва

халқимиз фаровонлиги
йўлида қилаётган самарали 

меҳнатларингизда улкан
зафарлар тилайди!

Zamonamiz qizlari –
taraqqiyot tayanchi

Bugungi kunda ta’lim, ilm-fan, sport, san’at, ma-
daniyat, tadbirkorlik kabi sohalarda o‘zining bilimi, 
iste’dodi va mehnati bilan yuksak natijalarga erishib ke-
layotgan xotin-qizlarimiz safida viloyatimiz vakillarining 
ham salmoqli o‘rni bor.

Eng ulug‘, eng aziz bayramimiz arafasida yaratilayotgan imkoni­
yatlardan kuch va motivatsiya olib, o‘z hayoti va faoliyatida zalvorli 
yutuqlarga erishayotgan zamondoshlarimizning fikrlariga quloq tutdik.

Naima ANVAROVA, 
Chinoz tumanidagi 7-maktab-
ning ona tili va adabiyot fani 
o‘qituvchisi, Zulfiya nomidagi 
davlat mukofoti sohibasi:

– Ushbu mukofotni qo‘lga kiri­
tish  bolalikdagi eng katta orzuim 
edi. Bu orzu yo‘lida tinimsiz meh-
nat qildim, haftalab, yillab izlanish-
lar olib bordim. Tanlovda yetti 
marta qatnashdim. Har bir urinish 
menga saboq bo‘ldi. Bu mukofot 
menga katta mas’uliyat va yangi 
marralarga intilish kuchini baxsh 
etdi. Hozirgi paytda davlatimiz 
rahbari tomonidan bizga salo-

hiyatimizni ko‘rsatishimiz uchun 
barcha imkoniyatlar yaratib beril-
moqda. Biz shunday imkoniyat-
lardan to‘g‘ri foydalanib, harakat-
dan to‘xtamasligimiz kerak.

Oysha URALOVA,
“Yangiobod kelajak sari” 
oilaviy korxona rahbari, 
Zulfiya nomidagi davlat 
mukofoti sohibasi:

– Tadbirkorlik faoliyatimni 
2014 yilda boshlagan edim. 
Hozirda biznesimni kengay-
tirib, yangi loyihalar ustida ish-
layapman. Maqsadim – yangi 
ish o‘rinlari yaratish va yurtimiz 
taraqqiyotiga munosib hissa 
qo‘shishdir. Prezidentimiz rah- 

namoligida yaratilayotgan im­
koniyatlar, berilgan e’tibor 

zamonamiz qizlarini yangi 
muvaffaqiyat marralari sari 
yetaklamoqda.

Feruza SODIQOVA,
chirchiqlik sportchi,
“Kelajak bunyodkori”
medali sohibasi:

– Taekvondo sporti bilan 
shug‘ullanishni boshlaganimga 
o‘n yildan oshdi. Shu muddat 
ichida sport men uchun faqat 
jismoniy mashg‘ulot emas, balki 
sabr, matonat va iroda makta­
biga aylandi. Bu yillar davomida 
ko‘plab mahalliy va xalqaro 
musobaqalarda ishtirok etib, 
yuqori natijalarga erishdim. Ikki 
marta jahon chempioni bo‘ldim. 
Shuningdek, Osiyo o‘yinlarida 
kumush medalni qo‘lga kiritdim.

Albatta, bu yo‘l oson kech­
madi. Mashqlar, musobaqalar, 
jarohatlar va ba’zan ruhiy 
tushkunlik holatlari kabi sinov­
lar bo‘lgan. Bunday vaziyat-
larda onam va ustozimning 
qo‘llab-quvvatlashlari menga 
kuch-g‘ayrat bag‘ishladi. Ularga 
tayanib, qiyinchiliklarni yengib 
o‘tdim.

Sportchi uchun har qanday 
sovrin va medal muhim. Ammo 
eng yodda qolarlisi – Prezi-
dentimizning qo‘llaridan muko-
fot qabul qilish bo‘ldi. U paytdagi 
hayajonimni so‘z bilan ifodalash 
qiyin. Xalqaro musobaqalarda 
ham bunday tuyg‘uni boshdan 

kechirmaganman. Bu e’tirof 
men uchun sharaf va g‘ururdir.

Darhaqiqat, yurtimizda xo­
tin-qizlarni qo‘llab-quvvatlash­
ga qaratilgan islohotlar tu-
fayli ular har bir sohada o‘z 
bilim va mehnatlari bilan katta 
yutuqlarga erishishmoqda. Bu 
esa mamlakat taraqqiyotining 
asosiy tayanchlaridan biri – xo-
tin-qizlarning ijtimoiy, iqtisodiy 
va madaniy hayotdagi ishtirokini 
yanada kuchaytirishga xizmat 
qiladi. Eng muhimi, bugungi 
qizlar ertangi hayotning bunyod-
korlari, millat tarbiyachilari, jami-
yat asoslarini mustahkamlovchi 
faol shaxslardir. Shu bois, za- 
monamiz qizlarini qo‘llab-quv­
vatlash – kelajak poydevorini 
mustahkamlash demakdir.

Zuhriddin RAHMONOV,
“Toshkent haqiqati” muxbiri Газетанинг навбатдаги сони 6 сентябрь – шанба куни чиқади.

Ўзбекистон яна бир бор бутун дунё диққат-эътиборини ўзи-
га қаратди. Бу гал мамлакатимизнинг илмий ва технологик са-
лоҳияти, айниқса, ёш авлоднинг синовларга тайёр, яратувчан 
ва интизомли эканини намоён этган воқелик бўлди.


